
Elementi postmodernizma u romanu Cudne misli u mojoj glavi Orhana Pamuka

Naida Tabak
Sazetak

Orhan Pamuk je turski romanopisac koji se ve¢ dugi niz godina smatra jednim
od najpopularnijih knjizevnih stvaralaca danasnje Turske. Njegovi romani obaraju
rekorde cCitanosti, a knjizevni kao i znanstveni rad plijeni izrazitu paznju, kako u
knjizevnim i intelektualnim krugovima, tako i kod Sire Citalacke javnosti u Turskoj.
Opravdano interesovanje koje vlada za ovog romanopisca naslo je odjeka i u
akademskim krugovima, pa su njegova djela postala ¢esta tema mnogih akademskih
rasprava, nauc¢nih radova, magistarskih teza i doktorskih disertacija. Osvrnemo li se na
sveukupan akademski angazman, ¢ija su preokupacija Orhan Pamuk i njegova djela,
upada u o¢i izrazita tematska bliskost medu nau¢nim radovima. Postmodernistic¢ki
diskurs prozima skoro sve romane ovoga pisca, a zastupljen je i u njegovom

pretposljednjem romanu.

Svoja prva dva romana Gospodin DzZevdet i sinovi | Tiha kuca, Orhan Pamuk je
napisao u duhu realizma. Slijedi knjiga Bijela tvrdava u kojoj se veé osjete elementi
postmodernizma, poput pluralizma, metafikcije, intertekstualnosti i ,,poigravanja“ sa
historijom, Sto se nastavlja i u njegovim sljede¢im romanima. Nejasna i haoti¢na
atmosfera u Crnoj knjizi se nastavlja i u romanu Novi Zivot, gdje su Cesto koriStene
»postmodernisticke igre“. U romanu Zovem se Crvena se moze vidjeti neSto manji

utjecaj postmoderne, a takav je slucaj i sa romanima Snijeg i Muzej nevinosti.

Kljuéne rije¢i: Orhan Pamuk, postmodernizam, Cudne misli u mojoj glavi



1. Uvod

Roman Cudne misli u mojoj glavi Orhana Pamuka, kod ¢italacke publike koja
ne poznaje postmodernu knjizevnost postize efekat zacudnosti, zacudenja, ocudavanja.
Pamukov naéin pripovjedanja pobuduje takav dojam kod citatelja da se oni osjecaju kao
da gledaju predstavu koja ih impresionira i konstantno drzi budnima. Naime, elemente
postmodernizma mozemo uoditi u samom pripovijedanju, pricanju istih dogadaja iz vise
perspektiva, te prisustvu drugih tekstova i historijskih dogadaja u romanu. Knjizevni
postupci specificani za postmoderni roman koji se poceo razvijati nakon Sezdesetih

godina proslog stoljeca u velikoj mjeri je utjecao na stil pisanja Orhana Pamuka.

Roman Cudne misli u mojoj glavi istovremeno je ljubavna pri¢a i moderan ep.
Citatelju pruza sliku sukoba tradicionalnog i urbanog, kao i sliku gnjeva i
bespomocénosti zene osudene na zivot unutar Cetiri zida. Pamuk u romanu slavi brak,
roditeljstvo, pa ¢ak i kompleksne odnose u §iroj porodici. Romanopisac je punih Sest
godina radio na romanu Kkoji se doima kao istinita zivotna prica. Ta pria nas vraca u
proslost, kao da se u datom trenutku nalazimo u Istanbulu 1 zajedno s glavnim junakom

zalazimo u zabacene ulice toga grada.

U ovom radu ¢emo se osvrnuti na zivot i djelo Orhana Pamuka, definirati
pojam i karakteristike postmodernizma, te se fokusirati na elemente postmodernizma
kroz primjere iz romana Cudne misi u mojoj glavi. Rad se sastoji iz tri cjeline. Prva je
posvecena zivotu i djelu pisca, druga istrazivanju i definiranju pojma ,,postmodernizam*

a tre¢a se zasniva na analizi postmodernisti¢kih elemenata u romanu.

Istrazivanje ée se zasnivati na romanu ,,Cudne misli u mojoj glavi®, te s obzirom
da je roman, novijeg datuma, ovim radom c¢e se istraziti jedan novi korpus. U svrhu
podrobnijeg  razumijevanja i1  predoCavanja  zastupljenosti i  kontinuiteta
postmodernisti¢kog nacina pripovjedanja u knjizevnom opusu pisca, osvrnut ¢emo se i
na ostala njegova objavljena djela. Naucni i esejisticki radovi samog autora, kao i
tekstovi 0 njemu i njegovim djelima posluzit ¢e kao pomocni izvori za podroban

analiticki pristup osnovnom istrazivackom korpusu.



2. KnjZevni opus Orhana Pamuka

Ferit Orhan Pamuk je poznati turski pisac, scenarista i dobitnik Nobelove
nagrade za knjizevnost 2006. godine. Roden je u Istanbulu 1952. godine, gdje je 1
odrastao u imuénoj porodici. Skolovao se na istanbulskom Robert Collegeu, nakon
Cega je na Tehnickom Univerzitetu upisao studij arhitekture, kako bi udovoljio Zelji
svojih roditelja, a odustao je od arhitekture kada je poceo pisati svoj prvi roman
Dzevdet-beg 1 sinovi.

Medutim, susret s knjizevnim radom dogodio se ranije, ve¢ u mladosti pise
prve pjesme i objavljuje ih u ¢asopisu Yeditepe. Prvi roman, DZevdet-beg i sinovi, koji
govori o tri generacije imucne porodice koja zivi na NisantaSu, kvartu u Istanbulu, gdje
je 1 sam Pamuk odrastao, donosi mu prestiznu nagradu Milliyet Press. Njegov historijski
roman Bijeli zamak takoder osvaja mnoge nagrade, od kojih je najvaznija Independent
Award for Foreign Fiction koju dobija 1990. godine. Svojom kompleksno$¢u roman
Crna knjiga je postao jedan od najCitanijih romana suvremene turske knjizevnosti.
Pamuk je napisao i scenarij za film Skriveno lice, a njegov Cetvrti roman Novi Zivot po
objavljivanju 1995. godine postaje senzacija i najbrze rasprodan roman u povijesti

Turske.

Vrhunac Pamukove medunarodne slave oznacio je izlazak romana Zovem se
Crvena 2000. godine. Preveden je na 24 jezika, a 2000. godine dobija prestiznu
knjizevnu nagradu, IMPAC Dublin Award. Roman Snijeg iz 2002. godine propituje
konflikt islamizma i zapadnjastva u suvremenoj Turskoj, a New York Times ga
proglasava jednim od najboljih romana 2004. godine. Godinu dana kasnije objavljuje
memoarsko djelo Istanbul, a 2005. godine dobija prestiznu njemacku knjizevnu
nagradu Friedenspreis des Deutschen Buchhandels (Mirovna nagrada njemackih
knjizara), kao priznanje za svoje knjizevno stvaralastvo u kojem se Europai

islamska Turska medusobno prihvacaju.

! https://hr.wikipedia.org/wiki/Orhan_Pamuk, preuzeto 10.9.2016.

Pamuk kaze da pisanje ne vidi kao iznenadni dolazak inspiracije, ve¢ kao rad i
strpljenje. Prije pocetka pisanja romana, istrazuje o zadatoj temi kako bi u potpunosti

vladao njome 1 ¢itaocu predstavio ,,stvarnu pricu®.

Prije nego $to je pristupio pisanju romana Zovem se Crvena, vrijeme je
provodio pomno promatraju¢i minijature, obilaze¢i muzeje, Citajuci razne knjige i
razgovarajuéi sa ljudima. Za Muzej nevinosti je godinama prikupljao stvari i predmete
koje ¢e kasnije opisati, a zatim i izloziti u muzeju. Haoti¢ni svijet u Crnoj knjizi nastao
je nakon dugog ¢itanja i istrazivanja, kako isto¢nih, tako i zapadnih temeljnih djela. Za
Pamuka kriticari kazu da je pisac koji se bavi velikim projektima i da se u svakom
romanu osjeti njegovo istrazivanje, $to nekada dovodi u sumnju da li je njegovo djelo
proizvod istrazivanja ili plod njegove maste. Druga odlika Pamukovog pisanja jeste to
da svako djelo ,,gradi poput arhitekte“. Njegova djela su do detalja isplanirana, od

pocetka do kraja, a mnogi to pripisuju ¢injenici da je Pamuk studirao arhitekturu.

Orhan Pamuk kaze kako Se na pocetku svog stvaranja ugledao na
Dostojevskog, Tolstoja i druge romanopisce 19. vijeka. Medutim, nakon upoznavanja sa
modernim americkim piscima, naucio je da roman nije svijet pravila, ve¢ upravo
suprotno, svijet bez pravila. Poslije odlaska u Ameriku, Pamuk napusta svijet
tradicionalnog i realnog, te se ve¢ u djelu Crna knjiga osjeti utjecaj postmoderne. Za
mnoge romane je koristio nazive boja, Sto se opet dovodi u vezu sa njegovom
slikarskom proslos¢u. On kaZe da se roman treba doZivjeti “gledaju¢i* i da svaki roman

Gitalac treba dozivjeti kao spektar slika.?

Problem identiteta je jedna od tema u Pamukovim romanima. Najvise je
izrazena u romanima koji govore o odnosu Istoka i Zapada. Svi njegovi romani nose
autobiografske elemente, odnosno, u sve je utkao dio sebe, pa i svoje porodice. Tako
likovi stanuju na Nisantasu, dijelu Istanbula gdje je Pamuk roden, ime njegove majke,
Sekure nosi lik u romanu Zovem se Crvena, a za glavnog lika u djelu Cudne misli u

mojoj glavi kaze da, iako nemaju isti nagin Zivota, imaju sli¢an na¢in razmisljanja.?

? Biger, Boray, Orhan Pamuk’un Romancilig1 ve Romanlari, Exlibrary Yayimlari, Internet izdanje, 2007.
® Politics and prose / Orhan Pamuk / 19.11.2015. https://www.youtube.com/watch?v=6ySi-jEzQ9l,
preuzeto 12.1.2017.

3. O romanu Cudne misli u mojoj glavi

Centralna tema Pamukovog romana Cudne misli u mojoj glavi je preispitivanje
spoznaje i samospoznaje o tradiciji, identitetu i svemu onom $to je donijela moderna
Republika Turska, a kasnije i vlast Redzepa Tajipa Erdogana. U ovom slucaju, govori o
dolasku ljudi sa sela u grad, pravljenju baraka u kojima ¢e stanovati, a zatim selidbi u
novoizgradene zgrade. Pamuk je u svojim djelima ve¢inom pisao o likovima iz bogatog
sloja druStva koji zive na NiSantasu, Dzihangiru i Bejoglu, bogatim kvartovima
Istanbula. Medutim, u Ovom romanu se, po prvi put, bavi siroma$nim slojem drustva, a
radnja je uglavnom smjestena izmedu dvije fiktivne mahale Dutepe i Kultepe. Prema
opisima reklo bi se da govori o istanbulskim naseljima Gultepe i Sejrantepe, a razlog
zbog kojih u romanu ne navodi pravi naziv naselja jeste to, kako i sam kaze, $to nije
zelio da se otvaraju bespotrebne rasprave oko toga koliko se realnost podudara sa

dogadajima iz knjige.

Orhan Pamuk pocinje svoju pricu jo§ pedesetih godina dvadesetog stoljeca.
Glavni protagonist romana je Mevlud, uli¢ni prodava¢ boze, pilava i jogurta, koji nam
donosi price iz najudaljenijih ulica Istanbula. Kroz svoje kratke opise informira ¢itaoce
kako se Istanbul mijenjao i kako su se ljudi prilagodavali vladajucoj ideologiji. Mevlud
je dobrodusni, posteni radnik, previse ponosan da bi molio nekog za pomo¢, iako mu je
Cesto bila potrebna. Ipak, njegovi velikodusni rodaci i prijatelji esto su mu pomagali,

najcesce u finansijskom smislu.

Na pocetku romana Mevlud "krade™ djevojku po imenu Rajiha i ve¢ tada se u
njegovoj glavi pocinju javljati cudne misli. Iako je bio zaljubljen u njenu sestru Semihu,
na kraju se miri sa sudbinom i biva sretan sa Rajihom. Uvijek se pitao $ta je izvor tog
¢udnog osjec¢aja u njemu. Da li je u ljubavi vaznija ¢ovjekova namjera ili njegova
sudbina? Da li nasa sreca ili nesreca zavise od nasih izbora ili nam se dogadaju mimo
nas? U potrazi za odgovorima na ova pitanja, roman daje sliku suceljavanja porodi¢nog

.- . . , .y 4
1 Zivota u gradu, gnjeva i bespomocnosti Zena unutar doma.

Ognjenovi¢, Vujica, Novi roman Orhana Pamuka: Moderni ep o tamnim ulicama
http://www.vijesti.me/caffe/novi-roman-orhana-pamuka-moderni-ep-o-tamnim-ulicama-839058
preuzeto 20. 6. 2017.


http://www.vijesti.me/autori/vujica-ognjenovic-149/profil

Pamuk je u romanu Cudne misli u mojoj glavi, kojeg je napisao $est godina

nakon romana Muzej nevinosti, uspio spojiti sve postmodernisticke knjizevne postupke.

3.1. Kratak sadrzaj romana Cudne misli u mojoj glavi

Hasan i Mustafa, dva brata iz malog anadolskog sela, napustiti ¢e svoj rodni
kraj 1 zaputiti se u Istanbul u zelji da sebi i1 svojim porodicama osiguraju bolju
egzistenciju. Ziveéi u maloj, ali ne suvise tijesnoj baraci, Mustafa ¢e uvidjeti priliku da
svog dvanaestogodisnjeg sina Mevluda dovede u prijestolnicu kako bi mu omogucio
srednjoskolsko obrazovanje. Mudriji Hasan ¢e takoder za sobom dovesti i svoja dva
sina, Korkuta i Sulejmana. Hasan i Mustafa su uzeli razli¢ita prezimena, pa je Hasanova
porodica bila Aktas, a Mustafina KarataS. Aktasevi ¢e zivjeti u vecoj kuéi na susjednom
brdu, ne mareci za to Sto Mustafa Karata$ i njegova porodica takoder polazu pravo na
svoj udio. Zbog ilegalne tapije na zemljiste, Mustafa je svjestan da Ce, ukoliko se

pobuni protiv svog brata, i sam izgubiti svoju skromnu baraku.

U Zelji za licnim napretkom, a istovremeno ne Zele¢i razocarati oceva
ocekivanja, Mevlud isprva uspjeSno balansira izmedu srednjoskolca 1 prodavaca boze.
Neuspjesan u stvaranju vlastitog drustvenog identiteta, Mevlud se, za razliku od svojih
rodaka, ne uspijeva izboriti sa previranjima izmedu nacionalista 1 komunisticki
orijentiranih ljevicara. Za njega zvani¢ni stav biva konstantno potisnut nestabilnim
liénim misljenjem S§to izlazi na vidjelo prilikom druZenja sa mladim, oportunistiki
nastrojenim Kurdom Ferhatom. Vjencanje starijeg Mevludovog rodaka za najstariju
kéerku Grbavca Abdurahmana, udovca koji nakon smrti supruge Zivi sa tri kéerke u
susjednom anadolskom selu, AktaSeve ¢e kostati izvjesnu koli¢inu novca prilikom
potkupljivanja podmuklog starca. Mevludu ¢e za oko zapasti jedna od dvije mlade
sestre Korkutove supruge Vedihe. To ¢e u povjerenju re¢i svom rodaku Sulejmanu.
Narednih nekoliko mjeseci, za vrijeme sluzenja vojnog roka, Mevlud ¢e pisati pisma
hvale¢i djevoj¢ine o¢i i ljepotu. Pisma ¢e, posredstvom povjerljive Vedihe, stizati do

njene sestre Rajihe.



Znaju¢i da Grbavac Abdurahman za ruku svoje kéeri trazi znatnu koli¢inu
novca, Mevlud ¢e uz Sulejmanovu pomo¢ ukrasti Rajihu. Po starom turskom obicaju,
mlada kéerka ne smije se udati prije starije, tako da Mevlud dobija stariju, Rajihu.
Zivjeli su sretno, §to je najvise izludivalo Sulejmana. Za sebe ée pokusati “kupiti”
najljepSu, najmladu Abdurahmanovu kéer Samihu, dok Mevlud ostaje vjeran, Rajihi.
Od jeseni do prolje¢a prodaje bozu i jogurt, a ljeti sladoled. Kada uli¢ni prodavaci
postanu viSak pred urbanizacijom istanbulskih ulica, Mevlud otvara radnju u kojoj

prodaje bozu. Kada shvati da zaraduje premalo, Mevlud postaje ¢uvar parkinga.

Sve to vrijeme, dok drugi zive 2za nastojeci zaraditi novac i traze svoj polozaj u
drustvu, Mevlud ima cudne misli u glavi, ali i cudesan mir u svom srcu. Na Kkraju
romana, on zakljucuje kako je njegova ljubav prema Rajihi, zapravo bila ono $to je dalo

smisao njegovom Zivotu.

4. Postmodernizam

‘

., Svijet nije ni smislen niti je besmislen, on jednostavno postoji*
Alain Robbe — Grillet

Savremena knjizevna kritika smatra da je postmodernisti¢ki diskurs itekako
prisutan u Pamukovim djelima i da tek ¢itanjem u svjetlu postmodernih knjizevnih
postupaka, autorovo djelo dobiva puni smisao. lako postmodernisticki nacin pisanja nije
bio prvobitni Pamukov izbor, svakako mu je pomogao da ,,pronade sebe“ i pocne

slobodnije pisati.

U danaSnjem drustvu brZzi protok i razmjena informacija omogucuju bolje
razumijevanje, kao i raspolaganje pojedinim informacijama. U kulturnom smislu, to
oznaCava mogucénost posudivanja, preradivanja, aludiranja na bilo koji aspekt
drustvenih dogadanja ili kolektivnog ljudskog znanja. Informacije su tu, uvijek smo na
korak udaljeni od njihovog nepreglednog prostranstva i to saznanje svakako ima utjecaj
na svijest postmodernog subjekta. Pred silnom koli¢inom informacija javlja se osjecaj
da je sve ve¢ isprobano, da je istina relativna o poziciji, vremenu i promatracu, da ne

postoji objektivna stvarnost, ve¢ samo razlicita videnja i razrade iste teme.



Postmoderna, kao pravac u umjetnosti, odbija inovacijske teznje moderne,
smatraju¢i ih automatiziranim i etabliranim. S druge strane, ona se ugleda na

modernisticko zahtijevanje otvorenosti umjetnickog djela.

Prema Hacion, pitanje definiranja pojma postmodernizam ostaje aktuelnim i
danas, ali se on, uprkos terminologijskim nejasno¢ama, Koristi i za oznaCavanje
sveopc¢ih drustvenih, politickih i prije svega umjetnickih stanja i njihovog odnosa prema
modernizmu. Postmodernisti¢ka struja potekla je iz duhovnog stanja intelektualaca
nakon 1960-ih, kada se gasi snaga ,velikih“ teorijskih paradigmi, odnosno,
metanarativa (marksizma, strukturalizma, funkcionalizma), a spoznajni interes
usmjerava na kritiCku dekonstrukciju cijele modernosti u svjetlu epistemoloskog
relativizma i iscrpljenosti fundamentalnih referencija znanja (prosvjetiteljstvo,
napredak, univerzalnost razuma, revolucija, linearni razvoj, industrijska racionalnost
itd.).”

Hacion navodi da je postmoderna kultura u protivrjecnom odnosu prema onome
Sto obi¢no nazivamo dominantnom, liberalno — humanisti¢kom kulturom. Ne porice je,
nego je osporava unutar njenih sopstvenih pretpostavki. Modernisti poput Eliota i
Dzojsa Cesto su shvatani kao duboko humanisticki zbog njihove paradoksalne Zudnje za
postojanom estetikom i moralnim vrijednostima, uprkos licnoj nevjerici u postojanje
takvih univerzalnosti. Postmodernizam se razlikuje od toga, ne zbog svojih
humanisti¢kih protivrje¢nosti, ve¢ zbog provizornosti svojih odgovora na njih: on odbija
da uspostavi bilo kakvu strukturu — kao $to su umjetnost ili mit — ili, kako kaze Liotar,

veliku naraciju, koja bi takvim modernistima mogla da posluzi kao utjeha.

Postmodernizam dokazuje da su takvi sistemi zaista privlacni, mozda cak i
neophodni, ali da ih to ne ¢ini manje iluzornim. Po Liotaru, postmodernizam je
okarakterisan upravo tim vidom nepovjerenja u velike ili metanaracije: oni koji Zale

zbog "gubitka smisla" u svijetu ili umjetnosti, oplakuju ¢injenicu da znanje viSe nije na

® Hagion, Linda , Poetika postmodernizma: Istorija, teorija, fikcija; preveli: Vladimir Gvozden, Ljubica
Stankovi¢, Novi Sad, Svetovi, 1996.



prvom mjestu, narativno znanje te vrste. To ne znaci da je znanje na neki nacin is¢ezlo.

Potpuno nova paradigma ne postoji, bez obzira na to §to postoji promjena.®

Kako =zaklju¢uje Hacion, postmoderna otkriva magiju, intuiciju, novu
osjecajnost, postavljajuci je na isti stepen sa znanstvenim vrijednostima, zele¢i pritom

posti¢i demokratiju, izgleda da je se ne tiCu sve opasnosti toga ¢ina.

4.1. Postmoderni roman

Sredstva kao S§to su parodija, ironija, kolaboracija, upotreba aluzija i
meta-stajalista, te autoreferncijalnost u postmodernizmu postaju odreduju¢im
znacajkama, pa €ak i razlogom umjetnicke egzistencije. Na taj nacin, postmodernizam
primjenjuje  knjizevne postupke kolaza, intertekstualnosti, mijeSanja kodova,
refleksivnosti i pastiSa kako bi njihove elemente — likove i zbivanja u knjizevnosti i na
filmu, prikazao kao heterogene zbirke kulturalnih akumulacija. U eksperimentalnim
romanima (dominiraju¢oj formi postmoderne), u principu, nedostaje sveznajuci

pripovjedac, odraz drustvene stvarnosti i dublji psiholoski opis likova.

Prema Hacion, tipi¢an postmoderni tekst odbacuje sve znanje i sveprisutnost
treceg lica 1 umjesto toga ulazi u dijalog izmedu narativnog glasa i zamisljenog &itaoca.’
Tradicionalne pripovjedacke strukture se razvaljuju, karikiraju i miksaju — prica viSe ne
teCe pravolinijski. Tu su takoder inovacije u na¢inu pripovijedanja: monolog i upravni
govor zamjenjuju dotadasnje opise i dijaloge. Do izrazaja dolazi i intertekstualnost,
odnosno knjizevni postupak kojim se preuzimaju misli 1 reCenice iz nekih drugih
tekstova, spominju naslovi starih knjiga pa tako novonastali tekst komunicira sa pro§lim
tekstovima. Cesto se koristi tehnika montaze i ironi¢an ton. Mjesto uredenosti zauzima
haos, mjesto opipljivosti apstrakcija; mimezis kao tradicionalno podrazavanje stvarnosti
najcesce iS¢ezava. Postmoderni roman Zeli Sokirati, zaCuditi, poreci 1 zanijemiti Citaoca,

a sve to radi strategijski, tako Sto estetski iskori$tava slu¢ajnost.

® Liotar, Zan — Fransoa (1988) Postmoderno stanje. Prevod: Frida Filipovic. Bratstvo-jedinstvo / Novi
Sad. https://www.academia.edu/30372210/%C5%BDAN-
FRANSOA_LIOTAR_POSTMODERNO_STANJE_BRATSTVO-JEDINSTVO_NOVI_SAD

" Omragi¢, R. (2009) Postmoderna knjifevnost (postmodernizam), preuzeto 10.9.2016. sa

http://www.oocities.org/gimnlgradacac/moderna/postmoderna.htm

Tipi¢no za postmodernizam je prekoracenje prethodno utvrdenih granica —
pojedinih umjetnosti, zanrova, odnosno, same umjetnosti. Granice izmedu literarnih
zanrova postale su fluidne. Medutim, najradikalnije postupak jeste ukidanje granice

izmedu fikcije i nefikcije i, samim tim, izmedu fikcije i zivota.

Prema teoretiCarima knjizevnosti, osnovni elementi postmodernistickog
diskursa postaju pojmovi kao S§to su pluralizam, autofikcija, metafikcija,

intertekstualnost, parodija, historiografija, znacenje.

Autofikcija je tipi¢an postmoderni tekst, koji odbacuje sveznanje i sveprisutnost
tre¢eg lica i, umjesto toga, ulazi u dijalog izmedu narativnog glasa (koji i pripada i ne
pripada piscu) i zamisljenog Ccitaoca. Njegova tacka gledista je provizorna, li¢na.
Medutim, on uz to operiSe (i igra se) sa konvencijama knjizevnog realizma i novinarske

zbiljnosti.?

Parodija je savrSen postmodernisticki postupak u izvjesnom smislu, posto ona
na paradoksalan nacin i ukljuCuje u sebe i zaziva ono na Sto se parodira. Uz to, ona
prisiljava na preispitivanje ideje porijekla ili originalnosti, §to je u direktnoj vezi sa

ostalim postmodernim preispitivanjima pretpostavki liberalnog humanizma.

Rolan Bart je definisao intertekst kao nemoguénost Zivljenja izvan
beskonacnog teksta, ucinivs$i tako intertekstualnost uslovom same tekstualnosti.
Umberto Eko tvrdi da knjige uvijek govore o drugim knjigama i svaka pria kazuje

pricu koja je veé kazivana.’

Najizrazitija odlika postmodernog romana jeste prisustvo metafikcije.
Savremena turska teoreticarka knjiZzevnosti Yildiz Ecevit kaZe da je metafikcija glavna
tehnika kreiranja postmodernog teksta. Metafikcija je u osnovi sloj izmedu stvarnosti i
fikcije. U modernom romanu se ona prikazivala razli¢itim nacinima, poput ubacivanja
dijelova autorovog dnevnika kako bi se naglasilo da se zapravo radi o stvarnosti. Dakle,

metafikcija je pokusaj da se , &italac ubijedi da je to §to &ita stvarnost «.*°

8 Hacion, Linda (1996) Poetika postmodernizma: Istorija, teorija, fikcija; preveli:
Vladimir Gvozden, Ljubica Stankovi¢, Novi Sad, Svetovi, 1996.
% http://knjizevnarijec.blogger.ba/arhiva/2011/07/28, preuzeto 10.9.2016.

10 Yaprak, Kiymaz, Sermisak¢i, Akademik Sosyal Arastirmalar Dergisi, Yil: 3, Sayi: 10, Mart 2015, str.
651-685.

Prema misljenju spomenute autorice, Karakteristike metafikcije su sljedece:
pisac u roman ulazi kao junak, karakteri iz romana piSu roman, govori Se 0 junaku
nekog drugog romana kao o stvarnom liku, otvoreno se naglasava da je to $to Citalac
Cita ,.knjiga“ ili ,,;oman®, junaci se ¢esto na razliite na¢ine obracaju Citaocu, dogadaji
u romanu su ispri¢ani bez hronologije, pisac romana dijeli sa ¢itaocem informacije o

svom nacinu ili vremenu pisanja.

Kako je ve¢ spomenuto, dominantna karakteristika postmodernog romana jeste
intertekstualnost. Pisac u postmodernom romanu bez sumnje pada pod utjecaj drugih

pisaca i tekstova.

Za razliku od moderne, gdje se pribjegavalo ,,originalnosti, u postmodernom
romanu se utjecaj drugih tekstova, ¢itaocu, na razne nacine, pokusava objelodaniti. Ako
je pisac u situaciji da to ne moze navesti, suoCava se sa optuzbom da je dato djelo
»plagijat”. Tehnike intertekstualnosti su parodija i pastis. Pasti$ se od parodije u Sirem
smislu razlikuje po tome, da zdruzuje u novu cjelinu elemente vecih djela uz ozbiljan
pristup i poStovanje tradicije. Medu intertekstualne postupke spada i epigraf koji
predstavlja tekst na pocetku knjige ili novog poglavlja. To je tekst koji ,,upoznaje ili

povezuje* ¢itaoca sa onim §to slijedi u knjizi ili novom poglavlju.

Nasuprot modernizmu gdje se tekst piSe iz ugla jedne osobe, u
postmodernizmu se piSe iz viSe perspektiva, odnosno iz ugla vise osoba. Pluralizam u
romanu zna¢i gledati na svakog lika sa iste distance i dati mu istu vrijednost, ne
osudivati ga, ne biti ni na ¢ijoj strani, ne nametati nikakvo misljenje, niti uvoditi
sveznajuceg pripovjedaca koji daje pouku. Na taj nacin sve $to je opre¢no se moze naci
u romanu. Takav nacin pisanja drzi ¢itaoca ,,budnim* i ¢ini da dublje ude u ¢itavu pricu
romana te sam pokusava pronacdi izlaz iz labirinta. U postmodernom romanu, nasuprot
ozbiljnog pristupa pisanju u moderni, pribjegava se humoru, te pisac moze reéi sve §to
zeli o teorijskim temama, a da u isto vrijeme piSe 0 onim popularnim $to ¢e dovesti do

. D . w11
djela u kojem ¢e Citalac zaista uzivati.

11 Yaprak, Kiymaz, Sermisak¢1, Akademik Sosyal Arastirmalar Dergisi, Yil: 3, Sayt: 10, Mart 2015, str.
651-685

Za postmodernog pisca historijski tekst je na kraju opet, samo tekst. lako je to
tekst koji nosi istine jednog perioda, u zavisnosti od autorovog pogleda na zivot,
ponekad i ne mora odrazavati ,,apsolutnu istinu®“. Odnos izmedu fikcije i historiografije
je kompleksan. Postmoderna teorija dovodi u pitanje razdvojenost knjizevnog i
historijskog, jer oba nacina pisanja svoju snagu u vecoj mjeri izvode iz vjerovatnoce
nego iz objektivne istine. U pitanju su lingvisticke konstrukcije sa konvencionalnim
narativnim formama, u jednakoj mjeri intertekstualni, razvijajuci tekstove o proslosti

unutar svoje sloZene tekstualnosti.

Historiografska metafikcija sugeriSe da istina i laz ne mogu biti pravi termini
prilikom razmatranja fikcije. Postmoderni romani otvoreno tvrde da istine postoje samo
u mnozini, odnosno nikada ne postoji samo jedna istina. Postmoderna fikcija sugerise

da preispitati i predstaviti proslost u fikciji ili u historiji, znaci u oba slu¢aja otvoriti je

Kako su u postmodernom romanu “otvorena vrata" za razne komentare,
znacenje, kao karakteristika postmodernog romana, je ostalo u drugom planu i postalo
je dvosmisleno. Koriste se paradoksi, kao i razne tehnike kako bi se ¢italac zbunio. Ne
postoji samo jedna istina, a ako i postoji, onda je to samo dio istine koji je uvijek

otvoren za komentare.

5. Postmodernizam u romanu Cudne misli u mojoj glavi

Knjizevna Kritika je roman Cudne misli u mojoj glavi okarakteristisala kao
postmodernisticki, a Pamuk svoje ,eksperimentalne inovacije® naziva
postmodernizmom, te pomocu njih gradi Cudesan svijet. Na razini vremenskog
koncipiranja radnje Pamuk se ne zadovoljava niti hronologijom niti retrospekcijom, veé
ih kombinira. Dinami¢na struktura, uz navodenje imena lika koji ¢e poceti kazivati,
podsjeca donekle i na dramsku. Upravo je takva i dinamika Pamukovog romana. Likovi
koji kazuju (najcesce svoje verzije dogadaja) su svjesni jedni drugih 1 u medusobnoj su
komunikaciji te se referiraju jedni na druge, $to je jedna od karakteristika postmodernog

romana.

Ovaj roman sam poceo pisati kao staromodni roman iz 19. stoljeca.
Htio sam vidjeti §to mogu uciniti u tom duhu. Vecina mojih formalnih,
eksperimentalnih inovacija, tzv. postmodernizma, razvija se¢ nakon $to
zapo¢nem pisati knjigu. Imam cijelu pricu na umu, a onda, dok idem
dalje, razvijam nove nacine pisanja. Nakon nekog vremena sam odlucio
da zelim uciniti neSto drugacije od nacina pisanja Balzaka ili Zole. U
ovom romanu bilo je lahko pisati iz perspektive glavnog lika, uli¢nog
dobavljaca koji dolazi u Istanbul pocetkom sedamdesetih i za 40 godina

prodaje sve vrste robe od jogurta do sladoleda, piletine s rizom i boze."

Elemente postmodernistickog diskursa kao Sto su pluralizam, autofikcija,
metafikcija, intertekstualnost, historiografija, moguce je prona¢i i u ovom romanu
Orhana Pamuka. Stoga ¢emo u nastavku rada fokus staviti upravo na spomenute

knjizevne postupke I nastojati ih ilustrirati kroz pojedine dijelove teksta romana.

5.1. Metafikcija

Prisustvo metafikcije je izrazena odlika postmodernog romana. U romanu
Cudne misli u mojoj glavi to je dominantan knjiZevni postupak i moze se re¢i da je u
naraciji naglaSena tanka linija izmedu stvarnosti i fikcije. Analizom teksta moZze se
uociti kako razli¢iti pripovjeda¢i usmjeravaju recipijenta, odnosno ,,izmedu redova‘
upucuju Citatelje na ono na Sta bi trebali obratiti paznju tokom ¢itanja. Takav postupak
ukazuje da je metafikcija jedna od dominantnih odlika i ovoga romana sto se vidi ve¢ na
pocetku knjige gdje pripovjedac kaze: ,,Ovo je prica o zivotu i snovima Mevluda

Karatasa, prodavaca boze i jogurta.” (Pamuk, 2015:17)

Ve¢ sama upotreba pokazne zamjenice ,,o0vo* upucéuje na metafikciju. Zatim u

daljem tekstu narator nastavlja:

12 Bruce Robbins intervju sa Orhanom Pamukom, https:/lareviewofbooks.org/article/strange-mind-
orhan-pamuk/#!, preuzeto 8.6.2018.

Nas junak Mevlud, bio je visok i snazan, moze se cak reéi lijepo
graden i naocit. Kosa mu je bila svijetlosmeda, pogled bistar i prodoran, a
lice tako djetinje da bi uvijek raznjezilo Zene. Kako bi bolje razumjeli
naSu pricu, s vremena na vrijeme podsjecat ¢u Citatelje na dvije osnovne
Mevludove karakteristike: da je imao lice djeteta, ne samo u mladosti
nego i nakon cCetrdesete, i da su ga zene oduvijek smatrale privlacnim.
Ipak, ne¢u vas morati podsjecati da je Mevlud uvijek bio optimist i
dobronamjeran — po nekima ¢ak naivan — jer ¢ete se i sami u to uvjeriti.
Da su se ditatelji, kao ja, imali priliku upoznati s Mevludom, dali bi za
pravo Zenama koje su ga smatrale zgodnim i djetinjastim te bi i sami
uvidjeli da ne pretjeruyjem samo zato da bih svoju pricu ucinio
zanimljivom. Ovdje treba da kaZzem da nemam namjeru nimalo
pretjerivati u ovoj knjizi koja se u potpunosti zasniva na stvarnosti i da ¢u
se zadovoljiti navodenjem dogadaja u formi koja ¢e pomoci da ih moji
Citatelji bolje prate i razumiju. Da bih $to bolje opisao zivot i snove naseg
junaka, pocet ¢u negdje iz sredine i prvo ispricati kako je Mevlud juna
1982. godine ukrao djevojku iz susjednog sela Gumusdere (oblast
Bejsehir u Konji). (Pamuk, 2015:18)

Ve¢ u uvodnom dijelu romana prisutan je paradoks. Naime, narator kaze da je
Mevlud junak romana, a u isto vrijeme i da se upoznao s njim. Obracanje naratora

nastavlja rijeima:
" Ovdje treba da kazem da nemam namjeru nimalo pretjerivati u ovoj knjizi
koja se u potpunosti zasniva na stvarnosti i da ¢u se zadovoljiti navodenjem dogadaja u

formi koja ¢e pomo¢i da ih moji ¢itatelji bolje prate i razumiju.” (Pamuk, 2015:16)

Ovim rije¢ima narator zeli posti¢i efekat ,,stvarnosti, a sa druge strane opet

navodi da je rije¢ o fikciji, govoreci da je ovo prica o junaku:

" Da bih §to bolje opisao zivot i snove naseg junaka, pocet ¢u negdje iz sredine
i prvo ispricati kako je Mevlud juna 1982. godine ukrao djevojku iz susjednog sela
Gumusdere (oblast Bejsehir u Konji)." (Pamuk, 2015:18)

U drugom poglavlju romana, ve¢ na prvoj stranici nailazimo na metafikciju:

Na ovom mjestu, kako bi se nasa prica bolje razumjela, prvo da za strane
Citatelje koji ne znaju Sta je boza, ali i za generaciju turskih Citatelja za
koje pretpostavljam da ¢e za dvadest-trideset godina to zaboraviti,
napomenem da se radi o tamnozuckastom, gustom, tradicionalnom
azijskom pi¢u s malo alkohola koje se pravi od kukuruznog kvasca.
(Pamuk, 2015:31)

Navedenim rec¢enicama narator Se ne obraca samo Citaocu koji ga trenutno
Cita, ve¢ 1 stranim ¢itaocima Sirom svijeta, te turskim c¢itaocima koji ¢e roman citati u
buducnosti ¢ime rusi iluziju stvarnosti 1 podsjeca da se radi o knjizevnom djelu ¢iji je on
autor.
Nakon uvoda, narator nastavlja voditi citatelja kroz svoj knjizevni postupak,
odnosno vlastito kreiranje i strukturiranje romana rije¢ima:
,,A sada da se vratimo u Mevludovo djetinjstvo kako bismo shvatili njegove

odluke, privrzenost Rajihi i strah od pasa.” (Pamuk, 2015:51)

U naraciji se prozimaju proslost i sadasnjost, te se dogadaji ne nizu hronoloski,
onako kako su se desavali u Mevludovom Zivotu.

Takvih primjera je mnogo u romanu, ali pored navedenih metafikcijskih
postupaka, moguce je pronaci i druge poput konkretiziranja fikcije, obracanja Citatelju

kroz objasnjenja i ispravke, poigravanja sa perspektivom pripovjedaca/junaka.

Konkretiziranje fikcije

Veza izmedu autora, naratora i protagoniste u postmodernom romanu se ¢ini
prilicno kompleksna $to dovodi ¢itaoca u zabunu da li se radi o stvarnosti ili masti.
Kako je rije¢ o postmodernom romanu, iskusni autor veoma dobro upravlja narativom i
podsjeca Citaoca da je to §to Cita zapravo fikcija. Eksplicitno koriste¢i rijeci kao §to su
,roman“ ili ,,prica“, impliciraju¢i zamjenicom “ovo®, te oslovljavajuc¢i osobe iz romana
,junacima‘“, naratori ¢esto upucuju na fikciju, odnosno podcrtavaju to da se radi o
knjizevnom djelu, a ne stvarnosti. Takvi primjeri mogu se naci na vise mjesta u romanu,
u naraciji iz perspektive razlicitih likova:

Ferhat: ,,Ako paZljivo pratite ovu pricu, shvatili ste da se covjek ne moze lako

naljutiti na Mevluda, ali ja jesam.“(2015: 170)

»Sada Citaocu preporuc¢ujem da ponovo procita II dio romana jer je pri¢a dosla

do iste tacke.” (2015: 368)

Mahinur Merjem: ,, Dzelal Sadik napisao je o meni u Milijetu: ,,Ona ima
barSunasti glas zvijezde.” Kada je u pitanju muzika, to je neSto najbolje §to je o meni
ikada napisano. Zahvaljujem se rahmetli DZelalu i onima koji su osigurali da se u ovoj

knjizi spomenem po svom umjetnickom imenu.* (2015: 296)

,Odveo je Mevluda u jedno tek otvoreno mjesto na Osmanbeju 1 zatraZio nesto

Sto je jako uznemirilo naSeg glavnog junaka®. (2015: 469)

Samiha: ,,Ferhat preskace najbolja mjesta u prici koja se ticu nase intime jer se

boji tudih komentara.” (2015:275)

U posljednjem primjeru vrlo je znakovito obra¢anje junakinje Semihe citatelju
jer ona u isto vrijeme implicira fikcionalnost i viSeglasje teksta, odnosno junakinja

podcrtava da je ovo ,,prica“ i da je Ferhat jedan od naratora.
Obracanje junaka citaocu

Citatelj prati razvoj dogadaja iz perspektiva razli¢itih junaka koji preuzimaju ulogu

naratora. Ovakav nacin fikcije se moze podijeliti u nekoliko narativnih postupaka.

a) Objasnjenje

Kroz objasnjenja junaci Citaoca obavjeStavaju o svojim osjec¢ajima i mislima.
Na ovaj nacin ¢italac dobija informacije 0 likovima i razvoju dogadaja. U knjizi je takav

narativni postupak prisutan na dvadeset tri mjesta, a neki od njih su posebno zanimljivi:

Abdurahman Grbavac: ,,A moja malenkost je, i sami ¢ete vidjeti ako se,
inSallah, ikada sretnemo, dosta sitne grade.” (2015:53)

U ovom primjeru, koji se nalazi na samom pocetku knjige, Abdurahman
Grbavac opisuje svoj zivot, a zatim, kako bi opravdao neuspjeh u prodavanju boze,
navodi kao razlog svoju krhku i sitnu gradu tijela.

Korkut se pravda Citateljstvu, a zatim im daje lekciju o ljubavi i vjerovanju.
Moze se osjetiti ¢ak i ljutnja, pogotovo ako znamo da se protivio Zenidbi sa djevojkama
koje bi mu majka nalazila, te da je iskreno bio zaljubljen samo u jednu za ¢iju ljubav se

dugo borio.

Korkut: ,,Povjerovao sam u tu laz. Mozda ste vi sigurni da je to laz i sad mi se
smijete Sto sam se tako lako dao prevariti. E, da vam ja onda kazem: oni koje se svemu

rugaju niti se mogu iskreno zaljubiti niti mogu uistinu vjerovati. (2015: 145)

Sulejmanova i Korkutova porodica je davno dosla u Istanbul, bili su ugledniji
od Mevludove porodice, koji su jos§ uvijek prodavali jogurt. Sulejman je radio u jednoj
firmi gdje je vozio kamionet, kojim je nekoliko puta pomogao Mevludu pri prijevozu.

On ovdje zeli pokazati svoj ugled i provincijalni na¢in razmisljanja.

Sulejman: ,,Vjerujte, teSko mi pada $to neko iz nase familije jo§ uvijek obilazi

ulice prodajuéi jogurt.“(2015: 163)

b) Ispravka

Ovakav nacin obra¢anja junak koristi kako bi vodio Citatelja kroz svoj tekst, a
samim tim i viSe privukao njegovu paznju, odnosno narator zeli naglasiti $ta je zapravo
istinito. Mevlud nije imao blizak odnos sa prijateljima iz razreda, a nije pretjerano volio
ni nastavnike, kao ni $kolu opcenito. Vec¢inom je sjedio u zadnjim klupama, gdje bi
nastavnici inace slali ljenjivce i razbojnike koji nisu pratili nastavu. Ali, da se pogresno
ne bi shvatilo, on je bio tamo zato Sto je bio visi 1 stariji od ostalih u¢enika, mada je
nekada bio biran za predsjednika i pomagao nastavnici Nazli, u koju se bio nesvjesno

zaljubio i jedva je ¢ekao dan kada bi mu ona predavala.

"Ali da se ne bi pogreSno razumjelo, za njega su najsretniji trenuci u Skoli bili
kada se mogao istovremeno smijati Salama onih iz zadnjih klupa i slusati nastavnicu

Nazli." (Pamuk, 2015:88)

Slican postupak nalazimo i u pripovjedanju lika Abdurahmana koji se zeli
uvjeriti da su ¢itatelji ispravno shvatili kakva je bila njegova supruga Fevzija i da se o
njoj ne treba suditi prema djelima njenih kéerki. Predlozio je Rajihi da svoju drugu
kéerku nazove po majci, koja je, po njegovom misljenju, ispravn0 postupala u svom
zivotu. Takoder se moze vidjeti i njegova ljubav prema kéerki Semihi, za koju mu je
tesko palo to Sto je radila kao sluzavka. On ne Zeli da se pogresno shvati osudivanje
njenog muza, kojem je ¢ak oprostio to §to ju je ukrao, ali je, prema njegovom misljenju,

nije mogao usreciti.

Abdurahman Grbavac: ,,Nemojte niposto pomisliti da je Fevzija, Allah joj se
smilovao, doZivjela ko zna kakve avanture u mladosti samo zato §to su sve tri moje

kéerke u Istanbulu i §to su se dvije pobunile 1 pobjegle od kuce:* (2015: 250)

Abdurahman Grbavac: ,,Nemojte me pogresno shvatiti, nisam tog covjeka
osudivao zato S§to mi je ukrao kéerku ve¢ zato Sto ju je pustio da radi kao sluzavka.*

(2015: 316)

c) Povjeravanje

U ovakvom obracanju lik romana povjerava Citatelju svoje osjecaje, strahove,

brige ili tajne, te tako, dijeleci s Citateljem svoju intimu, postize efekat ,,stvarnosti®.

Vediha sa Citateljima dijeli osje¢aje dok nastavlja pri¢u o tome kako se Samiha
ukrala. Kao starija sestra osjacala je odgovornost za postupke mlade sestre, pogotovo
zato Sto je znala da ¢e svi na kraju kriviti nju. Samiha se nije htjela predati covjeku
kojeg ne voli, Sto je, s jedne strane, Vedihu c¢inilo sretnom. lako nije voljela
Sulejmanovu musku nadobudnost i nametljivost, bilo joj je Zao S§to je na takav nacin

prevaren.

Vediha: I ja sam plakala, pa opet, nije da nisam pomislila kako je Samiha
dobro ucinila - medu nama govore¢i. Da, jadni Sulejman bio je jako zaljubljen u nju.*

(2015: 244)

Nakon Rajihine smrti Mevludove kéerke provode viSe vremena u Samihinoj
ku¢i. Kako je ve¢inu vremena provodila sama, bilo joj je drago kada bi joj djevojCice

dosle. Uc¢ila ih je kako da se nasminkaju 1 odjenu.

Samiha: ,,Necu re¢i koja mi je od njih to odala, ali sam znala da je Mevlud
uznemiren zato $to njegove kéerke u tetkinoj ku¢i uce da se Sminkaju, kako da stave ruz

1 Cestito se odjenu.” (2015: 443)

Kada ih je Mevlud prekorio i1 rekao da vise ne idu tamo, bilo joj je veoma zao.
Shvatila je da on i dalje misli o tome kome je slao pisma i plasi se da neko ne bi nesto
pogresno shvatio.

Samiha je ponovo pronasla sreu nakon §to se napokon udala za Mevluda.
Zivjeli su u ku¢i na Kultepeu u kojoj bi je Mevlud obasipao njeznim rije¢ima:

»Mevlud mi je svaki Cas govorio slatke rijeci, ali to vi ne treba da znate.“
(Pamuk, 2015:511)

Kao $to se moze vidjeti, romanopisac kroz pripovijedanje iz razlicitih
perspektiva upotpunjava Citateljeva saznanja o zbivanjima u romanu. Drzeci konstantno
budnim ¢itatelja, daje mu aktivnu ulogu u stvaranju kompletne slike, odnosno

objedinjavanju vise prica u jednu cjelinu.

Odnos narator - junak

U romanu Cudne misli u mojoj glavi se pojavljuje jos jedan oblik metafikcije: junaci
se oglasavaju u prvom licu jednine, pripovijedaju dogadaje u romanu u saradnji sa
naratorom koji je u treéem licu jednine. U romanu Cudne misli u mojoj glavi Pamuk po
prvi put Koristi ovu tehniku pisanja koja se razlikuje od pripovijedanja iz ,,visestruke
perspektive®. Ta razlika u narativnom postupku se moze objasniti u usporedbi s
njegovim romanom Zovem se Crvena, gdje je Pamuk, takoder, koristio pripovijedanje iz

,visestruke perspektive.

U djelu Zovem se Crvena naratori ne pripovijedaju dogadaje prema
hronoloskom redu, ve¢ onako kako su ih oni ,,dozivjeli“, te se ¢ini da ih je romanopisac
samo okupio i objedinio njihove iskaze. Nijedan narator nije upoznat sa onim Sta drugi
pri¢a Citaocu 1 nigdje se ne moze nai¢i na bilo kakav izraz koji upucuje na odgovor
nekom drugom naratoru. Nasuprot tome u djelu Cudne misli u mojoj glavi, junak
odgovora prethodnom ,,junaku/naratoru” ili preuzimajuci rije¢ od pripovjedaca
objasnjava pricu iz svoje perspektive. Moguée je da je Pamuk, takvim nacinom
pripovijedanja zelio da Citalac osjeti kako je junak, istovremeno i autor romana, ali i da

ubrza ritam naracije.
U romanu je to najbolje prikazano u poglavlju koje opisuje Samihino
bjekstvo, gdje tok romana kontinuirano prati pripovijedanje iz razli¢itih perspektiva

junaka. Sam bijeg pocinje opisom iz perspektive Vedihe, njene starije sestre:

Vediha: ,,Poslijepodne Samiha se pojavila na vratima sobe s maramom na glavi
i koferom u ruci. Sva je drhtala. ,,Kuda?*, upitala sam je. ,,Sestro, ja sam se zaljubila u

drugog i s njim bjezim, evo stigao je taksi.” (2015: 241)

Citalac saznaje da je Samiha ve¢ pobjegla nakon §to Vediha kaze:

Vediha: ,,Vrati se s ocem na selo pa onda bjezi! Ovdje ¢e sad mene za sve
okriviti, mislit ¢e da sam ti ja pomogla. Ubit ¢e me, zna§ to Samiha. Ko je taj

Soviek?(2015: 242

Potom, Samiha preuzima rije¢ i nastavlja:

Samiha: Sestra je bila u pravu. ,,Sacekaj da otkazem taksi“ rekla sam joj. Ali

izlaze¢i van, opet sam uzela kofer u ruke.“ (2015: 242)

Samiha je bila odustala od svoje odluke. Medutim, kako se priblizila taksiju povukli su

je unutra:

Samiha: ,,Upravo sam mislila re¢i: ,,Odustala sam, sestra mi place®, kad su se
vrata taksija otvorila i oni me povuko$e unutra. Nisam stigla ni da posljedni put

pogledam sestru®. (2015: 242)

Nakon toga rije¢ ponovo preuzima Vediha i1 nastavlja dalje pricu:

Vediha: ,,Samihu su nasilu ugurali u auto. Vidjela sam to kroz prozor vlastitim
ofima. Povikala sam: ,,Upomo¢! Pomagajte, mene ¢e okriviti! OteSe mi sestru,

razbojnici, upomoc¢!““ (2015: 242)

Ovakav nacin pripovjedanja kreira svojevrstan dijalog medu naratorima S§to

stvara dramsku napetost u romanu.

Dok junaci pricaju pricu iz svoje perspektive, Sulejman se obraca

spisateljskom svijetu, mozda ¢ak 1 samom autoru, rijeima:

Sulejman: ,Nemojte pisati jer nije tacno da je pobjegla. Pogresno ce se
razumjeti!* (2015:243)

Ovdje je zanimljiva Sulejmanova perspektiva, odnosno ,,provincijalni* nacin
razmiS$ljanja gdje on, prije svega, razmislja o svom ugledu. Kako nije mogao podnijeti
saznanje da ga Samiha ne voli i kako je bila obe¢ana njemu za §to je on ve¢ dao novac
njenom ocu, nije mogao povjerovati da se ukrala. Pokusavao je uvjeriti samog sebe da
je oteta i od bijesa je Zelio ubiti bijednike koji su je oteli. Ovdje se naziru i tragovi starih
obicaja i tradicije gdje zbog bijega djevojke dolazi i do krvne osvete. Medutim odgovor

koji je Samiha dala Sulejmanu nakon tog obra¢anja vrlo je znakovit:

Samiha: ,,Ne, dobro su shvatili. Ukrala sam se. I to svojom voljom. Ta¢no je to

Sto ste Culi. Ni ja ne mogu da vjerujem* (2015: 243)

Prigovaranje naratora prethodnom naratoru je jo$ jedan interesantan postupak
koji se ovdje moze vidjeti u obra¢anju Sulejmana i Samihe koja je pobjegla. Sulejman
njen bijeg komentira rije¢ima:

Sulejman: “Nisam mogao ni pomisliti da bi se neko usred bijela dana, u centru

Istanbula, usudio oteti moju vjerenicu, zbog toga joS uvijek ne mogu vjerovati vlastitim

o¢ima.” (2015: 244)

Odmah zatim Samiha odgovara Sulejmanu:

Samiha: ,Niti je Duttepe ,,centar” Istanbula niti sam ja, kao Sto znate, iSta

obecala Sulejmanu.* (2015: 245)

Knjizevni postupak poigravanja na relaciji narator - junak moze se uociti u
¢itavom romanu. U nastavku ¢emo prikazati nac¢ine pripovijedanja u kojima su ovakvi

primjeri najocigledniji.

Junak nastavlja pricu ili odgovara prethodnom naratoru u tre¢em licu jednine

Kada bi naisli na uli¢nu svadu, saobracajnu nesrecu, dzeparenje ili
uznemiravanje zena, kada bi neko povikao, zaprijetio, opsovao ili
potegao noz, otac bi se odmah udaljio s lica mjesta.

Mustafa: “Odmah te uzmu za svjedoka, pazi dobro, rekao sam Mevludu.

A kada te drzava jednom zapiSe, gotov si.” (2015: 78)

Pripovjeda¢, u treem licu jednine, nastavlja pricu, ili daje objaSnjenje, na
koji se zapravo moze protumaciti kao dijalog izmedu odredenog lika i samog autora, §to
¢itaoca ponekad moze i zbuniti. Ipak, pisac uspijeva uskladiti sve likove i narative, te u
prvom primjeru sveznaju¢i pripovjedac objaSnjava dogadaje koji su se u tom periodu
zbivali u Turskoj. Sedamdesetih godina dvadesetog stolje¢a desili su se veliki neredi
izmedu desniCara i ljevicara, Kurda, alevita i sunita, a neredi u drzavi okoncani su
vojnim udarom. S obzirom na to da je u drzavi vladao veliki nered, trebalo je znati kako
se nositi sa novonastalom situacijom. Mnogi ljudi su uhapseni, kidnapovani, nestajali, a
Cesto je objavljivan policijski sat i vanredno stanje. Mustafa, Mevludov otac, upucuje
sina kako treba da se ponaSa na ulicama s obzirom na novonastalu situaciju. Za uli¢ne
prodavace to nisu bile dobre vijesti Sto 1 sam Mustafa potvrduje kada proklinje one koji
su prouzrokovali anarhiju. Mustafa je iz svog iskustva naucio kako treba odgovarati na
razna pitanja zajedljivih ljudi i kako raditi svoj posao §to je pokusavao objasniti svom

sinu, koji je u njemu vidio uzor i ¢inilo mu se da njegov otac doista radi nesto veliko.

Bilo je sve teze zaraditi novac prodajuci jogurt na ulici, 1 sam je bio
svjedok koliko brzo su se porodice navikle da ga kupuju u staklenkama iz

ducana i takvog ga stavljaju na sto. (...)

Mustafa: ,,Bilo bi lako da se nastavilo s onim staklenim posudama koje
su se pojavile Sezdesetih. Te prve posude, debele i teske, licile su na
glinene, a cijena pologa bila je visoka, lako bi se okrhnule po rubovima,
pucale i lomile se, a u prodavnici nisu zeljeli dati pare za one

oStecene.“(2015: 142)

U navedenim primjerima vidimo promjenu nacina zivota u Istanbulu. Ljudi su
su se snalazili i mijenjali na¢in Zivota. Kako se boza mogla nabaviti u raznim du¢anima,

posao uli¢nih prodavaca prvo je bio znatno smanjen da bi na kraju u potpunosti prestao.

Narator u tre¢em licu jednine nastavlja pripovijedanje lika MladoZenje gdje
opisuje njegovu reakciju na to S$to je prebacen u zadnju klupu. Kako je Mevlud bio
stariji od svojih Skolskih drugara, bio je visi, ali ga je bilo stid kada bi morao pre¢i iz
prednjih redova u zadnje. Medutim, kako je imao nevino i djetinje lice, uspijevao bi za

kratko vrijeme ubijediti svojim pogledom nastavnike da ga vrate nazad.

MladozZenja:“Jednog dana dok smo o tome razgovarali na Ccasu,
nastavnica biologije Debela Melahat rekla je: 1019, Mevlud Karatas,

stalno pricas, predi u zadnju klupu!

“Nastavnice, nismo pricali!”, rekao sam, ali ne zato Sto sam bio viteSkog
duha kako je Mevlud mislio ve¢ zato §to sam znao da Melahat neée u

zadnju klupu premjestiti dijete iz dobre porodice poput mene.”

Mevludu nije bilo mrsko §to je prebacen u zadnju klupu. (2015: 86)

Moze se vidjeti kako se nastavnici razli¢ito ponaSaju prema bogatijoj 1

siromasnijoj djeci §to opisuje stanje drustva tog vremena.

Sulejman: ,,Pazite, gospodo, dosao je Hadzi Hamid.” ,,Pa $ta ¢emo sad?
Da ustanemo i otpjevamo mu himnu?* , Sakrijte flaSu, nemojte piti ni
limunadu, on je opasan, odmah ¢e nas skontati. Takve stvari ga straSno

ljute, ako nas uhvati nadrljali smo.

=d Dok je Hadzi Hamid Vural ulazio sa svojim ljudima, Mevlud je

posmatrao djevojke za stolom. (2015: 158)

Nastavak pripovijedanja nakon Sulejmanovog obracanja opisuje momenat koji
¢e dalje odrediti Mevludov zivot. Na Sulejmanovoj svadbi je vidio djevojku u koju se
zaljubio, ali ¢e sudbina odrediti da se prvo oZeni njenom sestrom. Hadzi Hamid Vural,

veoma ugledan i moc¢an covjek koji je doSao iz Anadolije i u Istanbulu izgradio mnoge

gradevine, medu kojima je veliki broj dzamija, bio je veoma cijenjen medu ,,svojim
ljudima“ koji nisu zeljeli izgubiti njegovu naklonost. Ovdje se moze vidjeti kako su

ljudi mijenjali svoje ponasanje prema politickim ili vjerskim okolnostima.

Rajiha: ,,Poslije podne kad je sunce ugrijalo mali stan, ispruzila sam se na

krevetu da se malo odmorim.

v

Kad je i Mevlud legao pored nje, prvi put se zagrliSe i poljubise.“(2015: 210)

Pripovijedanje se nastavlja kroz Rajihino obracanje gdje opisuje Svoje prve
intimne trenutke s Mevludom koji su, prema vjerskim ubjedenjima, zabranjeni prije
vjencanja. Rajiha nije Zeljela stupiti u intimne odnose s Mevludom dok se ne vjencaju, a
to je u tom momentu bilo tesko jer je bila maloljetna. Mevlud, iako je ukrao djevojku,
naravno, uz njen pristanak, zelio se oZeniti prema vjerskim propisima. Na kraju
pronalazi rjeSenje, odnosno vjerski obred vjencanja obavlja kod jednog trgovca
otpadom koji je zavr$io medresu a pri tom je za male pare vjencavao ljude koji bi se

zadesili u sli¢noj situaciji.

Otkako su se vjencali Mevlud i Rajiha su zivjeli u skladnom braku. Njena
prerana smrt Mevludu pada veoma tesko. Nije imao snage, niti Zelje da nastavi dalje
Zivjeti bez Rajihe.

Sulejman: ,,Posjeo sam ga na ivicu nekog mezara. Nije se pomjerio s mjesta sve

dok Rajihin tabut nije bio zakopan a svijet se razi$ao.*

st Mevlud je, ustvari, zelio ostati na mezarju, na mjestu gdje ga je Sulejman posjeo.*

(2015: 417)

U romanu su Cesti primjeri gdje narator odgovara ili nastavlja pripovijedanje drugog

naratora:

U dijelu kada Abdurahmanu kaze kako mu je zao Semihe koja nije bila u

sretnom braku sa Ferhatom susrece se Vedihin odgovor.

Vediha: ,,Zeljela sam reé¢i Rajihi da se vise ne boji Sulejmana, da su se
Bozkurt i Turan opametili i da nam dode s kéerkama, ali je otac zapoceo

pricu o neCemu drugom i to nas je jako naljutilo.*

Abdurahman. ,Ne razumijem zasto se ljute na mene. Sta moze biti
prirodnije od toga da otac misli samo na srecu svojih kéerki?* (2015:

318)

Obracajuéi se Rajihi 1 Vedihi, koje su ga pokuSavale uvjeriti da je sve uredu, rekao je
kako joj je potreban muz koji ¢e je usreciti, a ne dopustiti da radi kao sluzavka.
Abdurahman je bio veoma vezan za svoje kéerke. S vremena na vrijeme je
dolazio da ih posjeti u Istanbul. Kako je Ferhat oteo Samihu, bio je veoma ljut na njega.
Medutim, kada se vratio na selo, zelio je samo jedno, a to je da njegova kcer bude
sretna, makar to bilo i sa alevitom Ferhatom. Zanemario je novac i samo razmisljao o

tome kako ¢e ona doci na selo 1 poljubiti ruku svome ocu.

Samiha: ,,U zimskim noc¢ima, kada bi se zaculi krici galebova koji su
se smjeStali na sulunar izbafen kroz prozor i grijali svoje narandZaste
noge 1 zadnjice, 1 nadjacavali glasove americkih razbojnika i policajaca s
crno-bijelog televizora, osjetila bih strah zato $to sam sama i rastuzila se

misle¢i o ocu koji se sad ve¢ vratio u selo.*

Abdurahman: “Duso moja, dijete moje, moja lijepa Semiho. Osjetio
sam, 1 to dok sam, kunjajudi, sa svog stola u seoskoj kafani gledao
televiziju, da me spominjes i da si dobro 1 zdravo, da se ne Zali§ na ono

pseto Sto te je otelo 1 bio sam sretan, kéeri moja.” (2015: 270)

Ovim ,,dijalozima® autor uspijeva smanjiti vremensku distancu izmedu
dogadaja i vremena pisanja. Cini se da se junaci, u momentu kada se neki dogadaj

deSava, odmah obracaju Citaocu.

Jedna od glavnih odlika postmodernizma je da je vrijeme u romanu
»sadasnjost. U postizanju tog efekta prilikom pisanja, kao §to se u sljede¢im

primjerima moze vidjeti, pomaze prilog ,,sada‘“. Narator u 3. licu jednine:

I sada, dok se sprema da ukrade djevojku, Mevludu opet pomaze rodak
Sulejman. Kamionetom marke Ford on se dovezao u selo u kojem je proveo
djetinjstvo.” (Pamuk, 2015:18)

Dva prijatelja su skovali plan kako ukrasti djevojku sa sela. Narator opisuje

njihov dolazak gdje Sulejman u kamionetu ¢eka Mevluda sa djevojkom.

Nakon S§to je Mustafin brat Hasan bez pitanja prodao zajedni¢ko zemljiste,
Mustafa je bio veoma ljut i pozelio je da nikada nije doSao u Istanbul. Kako su se
AktaSevi bolje od njih snasli u Istanbulu, Mustafa 1 Mevlud su se osjec¢ali zakinutim.
Dio novca nije dao bratu, jer je trebao napraviti svadbu sinu Korkutu, koji se Zenio uz
pomo¢ Hadzi Hamida. Zbog toga Mevludu nije dozvoljavao da se bez njegovog znanja
vida sa amidzom i njegovim sinovima. Bez obzira na sve, Mevlud nije mogao tek tako
prekinuti vezu i1 druzenje sa Sulajmanom, te je sa sela uz izgovor da ima puno posla,
oti$ao u Istanbul i prisustvovao Korkutovoj svadbi. Sve to je veoma naljutilo njegovog

oca koji ga je ¢ak udario i htio izbaciti iz kuce.

Mustafa: ,,Nisam mogao povjerovati vlastitim u$ima kad sam
saznao da je Mevlud otiSao na Korkutovu svadbu u Istanbulu. Sav sam
protrnuo. Sad sam na putu za Istanbul, autobus se stalno ljulja a moja
glava svaki Cas udara o hladno staklo: Kamo srece da nikad nisam otiSao

u Istanbul, mislim, da nikada moja noga nije krocila sa sela.” (2015: 164)

Samiha je bila tuzna jer je u razgovoru sa sestrama Rajiha spomenula kako
Sulejman Siri price da je Mevlud zapravo pisao pisma njoj. Znala je da je to istina, ali
nije mogla re¢i pred sestrama. Ono §to ju je u€inilo tuznom je to $to je osjetila da njene

obje sestre Zele da ode iz kuce prije nego se Mevlud vrati.

Samiha:“Sada sjedim pored prozora u autobusu za Gaziosmanpasu, tuzna sam.

Obrisala sam suze rubom svoje marame.* (2015: 321)

Hadzi Hamid Vural je do$ao na Rajihinu dZenazu. Zalostio se zbog svega §to

je Mevlud napravio od svog zivota i pomolio se da Rajiha ode u dzenet.

Hadzi Hamid Vural: ,,Preklinjao sam Allaha da tu hanumu, ako je bila dobra,
posalje u Dzennet a ako je bila gres$na, da joj oprosti, kako se ono zvala, sad je imam-

efendija rekao.* (2015: 417).

Na ovaj nacin romanopisac pokusava kod Ccitaoca stvoriti iluziju da se
istovremeno deSava radnja dogadaja i pisanja. Romanopisac, ¢ineéi da se junaci, svjesni
toga da su junaci romana, obracaju Citaocima i koriste¢i takav narativni postupak

pomice granice romana, ucvrséuje svoj stil pisanja i kao da pise jos jedan roman.

5.2. Intertekstualnost

Prvi uoljiv trag veze romana Cudne misli u mojoj glavi sa tekstovima drugih
autora, vidljiv je odmah na pocetku knjige gdje pisac citira recenicu iz djela Vjencanje
pjesnika lbrahima Sinasija: ,,Nije obicaj da se mlada sestra udaje prije starije.*
(Pamuk, 2015:15) Ova recenica nije uzeta samo kao citat, ve¢ ona upucuje i na temu
koja ¢e se javiti u nastavku romana. U Sinasijevom djelu Vjencanje pjesnika gospodin
Mustak biva prevaren tako §to mu umjesto lijepe mlade sestre na dan vjenc¢anja dovedu
njenu stariju ruznu sestru, dok u djelu Cudne misli u mojoj glavi, Mevlud, umjesto
voljene i lijepe Samihe, Zeni njenu stariju i manje lijepu sestru Rajihu; Mevlud, za
razliku od Mustaka, kasnije zavoli svoju Zzenu Rajihu. Ve¢i dio romana opisuje
sklapanje braka gdje se pri tom mladenci nisu poznavali ranije. Medutim, Mevlud se
lijepo odnosio prema Rajihi i bili su sretna porodica. Tolstoj se takoder ozenio sestrom

djevojke u koju je bio zaljubljen. Mevlud nije mnogo provodio vrijeme sa svojim

prijateljima, jer je morao raditi navecer, @ mozda je ba$§ zbog toga i postao blizak

L S 13
prijatelj sa svojom zenom.

KoriStenjem epigrafa, poput onih na pocéetku knjige, prikazan je odnos djela i
drugih tekstova. Preuzima se citat iz djela Preludij engleskog pjesnika William

Wordswortha koji nosi osnovnu ideju Pamukovog roma pa ¢ak i sam naslov:

Cudne misli u mojoj glavi,
Osjecam da ne pripadam ni tom vremenu,

ni tom mjestu... (Pamuk, 2015:7)

Naveden je i citat Jean-Jacquesa Rousseaua iz djela O porijeklu nejednakosti

ljudi:
,Prvi koji je dosao na zamisao da ogradi komad zemljista i da kaze ,,Ovo je
moje* 1 koji je uz to naSao dovoljno naivne ljude da mu to povjeruju, bio je pravi

osniva¢ gradanskog drustva.* (2015: 7)

Veza ovog citata sa romanom se vidi u opisu doseljavanja ljudi iz Anadolije,
ogradivanju 1 prisvajanju zemljiste u Istanbulu. Veliki broj istanbulskih naselja je
upravo nastao na takav nacin. Kao §to se moze vidjeti u romanu, glavni junak je sa
svojim ocem Zivio na zemljiStu kojeg su mu otac 1 amidZa prisvojili te napravili kucu.

Epigraf, ,, Azijati... na svojim svadbama prvo jedu, piju bozu... a zatim se
svadaju.* (Ljermontov, Junak naseg doba, 2015:29), reflektira prilike u odredenim
slojevima turskog drustva. Naime, kada je jedne veceri Mevlud prodavao bozu, naisao
je na psa od kojeg ga je spasio Covjek Koji se oglasio sa prozora jedne zgrade. Taj
Covjek ga je pozvao u stan jer je zelio kupiti bozu. Mevlud je trebao zahvaliti tom
covjeku koji ga je spasio, nasuti bozu i odmah napustiti stan. Medutim, nasao se u
drustvu koje ga je ispitivalo o njegovoj vjeri, zivotu i o tome da li ¢e dozvoliti da se
njegove kcerke pokriju kada odrastu. Kako je drustvo bilo pripito, raspravi nije bilo

kraja, te su krenuli raspravljati o tome da li u bozi ima alkohola i kako se pila u doba

13 politics and prose / Orhan Pamuk / 19.11.2015. - https://www.youtube.com/watch?v=6ySi-jEzQ9I ,
preuzeto 12.1.2017.

Osmanlija. Povela se rasprava sa provokativnim pitanjima poput onih o tome ko voli
Ataturka i da li je odan vjeri ili rakiji.

Nas$ glavni junak nije imao prisan odnos sa ocem, kao $to se spominje u
epigrafu jednog poglavlja: ,,Otac me mrzi jos otkako sam se rodio. * (Stendhal, Crveno i
crno, 2015: 49)

Nakon $to je navrSio dvanaest godina Mevlud je mislio da ¢e kao i ostali
djecaci iz njegovog sela, i¢i u Istanbul kod oca da se Skoluje 1 prodaje bozu. No, buduci
da ga otac nije Zelio kraj sebe, tu zimu je ostao na selu 1 bio je veoma tuzan jer su
njegovi drugovi i rodaci otisli u Istanbul. Nikada nece u potpunosti otkiriti razlog zbog

kojeg ga otac nije zelio pored sebe.

Stvari koje su brinule Mevluda su poticale iz ¢udnog osjecaja u njegovoj glavi.
Nakon §to je ukrao djevojku i saznao da je prevaren, Mevlud je samo prihvatio situaciju
u kojoj se nasao. Medutim, to ¢e mu u buducnosti stvarati veliku zbrku u glavi. TeSko
mu je bilo nositi sa situacijama kada bi ga Rajiha pitala o tome kome je pisao pisma, ali

mu je jos§ teze palo to kada je saznao da je njegov drug iz djetinjstva ukrao Samihu.

" Uzasnuo se kad je u vanjskom svijetu naSao trag onoga Sto je dotle drzao
nekom surovom i osebujnom bolesti svoga duha.“ (James Joyce, Portret umjetnika u
mladosti, 2015:205)

Uocljivo je jos nekoliko tekstova kojima se autor koristio u pisanju romana.

Kao prvo to je Kur'an Casni:

Rekao je Mevludu da podigne ruke i da u maloj sobi s peéi devet puta ponovi:
SUMMUN, BUKMUN, UMJUN FE HUM LA JERDZIUN. Gluhi su, nijemi i slijepi pa
nikako da se povrate!**

' Sura Al-Bagara, ajet 18, Kur'an s prijevodom na bosanski jezik, prijevod Esad Durakovi¢, Svjetlost,
Sarajevo, 2004. (prim.prev.) (2015: 439).

Reéenica koju je koristio Sejh-efendija u razgovoru sa Mevludom: ,, SUSTINA
NIJE U POJAVNOM VEC U ONOM STO JE U SRCU SKRIVENO*“ (Pamuk,
2015:465), koristena je kao podnaslov u knjizi Kirk Hadis Kirk Ders Koju je napisao
Abdullah Yildiz.*

Intertekstualnost je najvise uocljiva u sli¢nostima izmedu dva Pamukova
romana Cudne misli u mojoj glavi i Crna knjiga, ¢iji je knjizevni dijalog vidljiv ve¢ na
prvim stranicama romana. U Crnoj knjizi se govori o smrti novinara DZelala Salika, od
kojeg je preuzet dio iz €lanka: ,,Dubina razlike izmedu licnog i zvanicnog stava nasih

gradana dokaz je snage nase drzave. “ (Pamuk, 2015:7)

Dalje u romanu se ponovo spominje Dzelal Salik:

"Iza ostrih kritika drzave novinara DZelala Salika krio se ameri¢ko-ruski sukob

i to $to je vlasnik Millijeta bio Jevrej. " (Pamuk, 2015:169)

"Kada su poceli pisati, u februaru 1979, na ulici je ustrijeljen poznati
kolumnista Millijeta Dzelal Salik, dok je iranski $ah bjezao iz zemlje, ajatolah Homeini

je avionom stigao u Teheran." (Pamuk, 2015: 174)

Dzelal Salik je novinar koji se osje¢ao slobodnim pisati o raznim deSavanjima
za poznate novine Millijet. U nekoliko navrata se spominje njegovo ime kojim se
ujedno i do¢arava trenutno stanje u drzavi. Bio je to period kada su Kurdi i aleviti bili
protjerani, kao Sto se desilo i sa Mevludovim prijateljem Ferhatom koji je sa svojom

porodicom pobjegao u mahalu Gazi.

Mahinur Merjem: ,Dzelal Salik napisao je o meni u Millijetu: ,,Ona ima
barSunasti glas zvijezde.” Kad je u pitanju muzika, to je nesto najbolje $to je o meni
ikada napisano. Zahvaljujem se rahmelti DZelalu i onima koji su osigurali da se u ovoj

knjizi spomenem po svom umjetnickom imenu.* (2015: 296)

15 Yaprak, Kiymaz, Sermisak¢i, Akademik Sosyal Arastirmalar Dergisi, Y1l: 3, Sayr: 10, Mart 2015, str.
651-685

Mahinur Merjem, ¢ije je pravo ime Melahat, je nastupala na Skolskom
takmicenju u pjevanju koje su organizovale dnevne novine Milijet. Tim povodom je
spomenuta u Milijetu. Pjevala je u no¢nom klubu Pariz gdje je upoznala Sulejmana s
kojim ¢e biti u prisnoj vezi.

U romanu Sejh-efendija spominje lon Zerhanija, koji je u Crnoj knjizi

predstavljen kao stvarni lik, a u stvari je ,,fiktivni“*® kao i sam roman:

»Dok je kod hanefija bila dovoljna samo namjera srca, za uvazenog Ibn
Zerhanija (moguce je da je Mevlud to ime pogresno zapamtio) NAMJERA JEZIKA 1
NAMIJERA SRCA JESU JEDNO. Ili je uvazeni Ibn Zerhani rekao ,,Da treba da budu
jedno? Mevlud to nije uspio shvatiti.* (2015: 466)

Pamuk ponovo koristi re¢enicu poznatog pisca ,,parodije“’ iz Crne knjige &iji
je lik fiktivan, ali ovaj put kao epigraf Sestog poglavlja romana: ,,Ne valja se s

rodbinom po kisi cjenkati. Biron- pasa, opravdanje i ironija . (Pamuk, 2015:517)

Utjecaj romana Crna knjiga na Cudne misli u mojoj glavi nije vidljiv samo u
koriStenju 1istih likova. Postoje 1 izvjesni knjiZzevni postupci koje bi se mogli

okarakterisati kao pasti$, odnosno parodija. U poglavlju Oko je napisano sljedece:

Kad sam osjetio da me odnekud promatra neko oko, najprije se nisam
narocito uzbudio. (...) Svevideée oko, koje me je posvuda pratilo, sada
me je promatralo ne skrivaju¢i se! (...) Na samome pocetku ja sam
stvorio to ,,0ko®“. Da me vidi i promatra, dakako. Smjesta sam shvatio:
ono §to sam vidio u srediStu svojih misli, ili maste, ili svijeta iluzija —
nazovite to kako hocete — nije bilo nesto slicno meni, nego ja sam. Istoga
trena shvatio sam da je moj pogled bio pogled ,,0ka“ koje sam netom
prije vidio. Postao sam, znaci, ,,oko* i izvana gledao samog sebe. No taj

mi osjecaj nije bio ¢udan i stran, nije mi bio ni straSan. Jer, ¢im sam se

1 Hadzibegovic, Darmin, Kara Kitap'in sirlart, Yap1 Kredi Yayinlari, Istanbul, 2013.

" Hadzibegovic, Darmin, Kara Kitap'in sirlar1, Yap1 Kredi Yayinlari, Istanbul, 2013.

pogledao izvana, sjetio sam se da mi je promatranje sebe izvana odavno
preslo u naviku. Promatrajuéi se izvana, godinama sam radio na sebi.

,Da, sve je onako kako 1 treba biti“ govorio sam promatraju¢i samoga

sebe.*“ (Pamuk, 2010:132-134)

Ovo poglavlje je kolumna Dzelala Salika koji misli da ga promatra i kontrolisSe oko. U
romanu Cudne misli u mojoj glavi prisutna je sliéna tema, odnosno motiv oka koje

stalno promatra glavnog junaka:

U danima kada je primijetio prve naznake prevare, Mevlud je poceo
osjecati da ga njegovo vlastito oko (cudno, ne dva oka) kojim je pratio
Vahida i ostale zaposlenike nadgleda (njega, Mevluda) kao da se svojom
voljom odvojilo od njega. Ponekad bi se osjecao previse stjeSnjenim
medu ljudima u gostionici. Tada bi oko pratilo Mevluda. Povremeno bi
se sam sebi €inio licemjernim. Neki su gosti Binboma jeli svoje donere

gledajuc¢i se u ogledalo. (Pamuk, 2015: 351)

Veza izmedu romana Crna knjiga i Cudne misli u mojoj glavi jeste i u tome
Sto Mevlud svijet promatra slicno kao ,,sto je i atmosfera u Crnoj knjizi, nedokuciva,

. . . w18
mistreriozna, puna znakova, a ponekad i puna fantazije “.

U poglavlju Znakovi grada, Galip svijet vidi kao mjesto koje implicira da ,,postoji neki

drugi svijet” 1 navodi neke vrste ulica:

Bilo je dovoljno da sada vidi Segrta kako prolazi kraj
Sulejmanije nose¢i sliku te dzamije uokvirenu ukrasnim staklenim
zrncima, pa da zakljuci da su sve rijeci, slova i slike — znakovi.(...) Slutio
je da su makaze za vrt, znakovi zabrane parkiranja, limenke umaka od
paradajza, odvija¢i ukraSeni zvjezdicama, zidni ~ kalendari iz jeftinih
restorana, akvedukt iz bizantskih vremena ukrasen slovima od

pleksiglasa 1 teski lokot na zatvorenom rolou kakve je vidao u troSnim

18 Yaprak, Kiymaz, Sermisak¢i, Akademik Sosyal Aragtirmalar Dergisi, Yil: 3, Sayi: 10, Mart 2015, str. 651-685

prodavnicama i na vijugavim plo¢nicima te cetvrti, znakovi koji ukazuju
na to skriveno znacenje. Osjecao je da ¢e, ako pozeli, moci procitati te
predmete i znakove kao da su ljudska lica. Tako je, shvativsi to, pomislio
da makaze za rezanje zice ukazuju na ,,paznju“, staklenka maslina na
»strpljivost™, a veseli vozac¢ na oglasu za automobilske gume na ¢injenicu
da se pribizava svome cilju. (...) Medutim, plasilo ga je to Sto je osjecao
da predmeti ukazuju i na neka druga znacenja. (...) kako u¢i u tajasntveni
svijet toga drugoga znacenja 1 rijesiti misteriju? Bio je sretan. Osjecao je
da se nalazi na pragu toga drugoga svijeta, no nikako nije mogao
zakoraciti u njega.” (Pamuk, 2010: 245-248)

Sliéne recenice, o tome da je ovaj Svijet pun tajni i da se pomocu ,,znakova“ moze

osjetiti neki drugi svijet, mogu se vidjeti i u romanu Cudne misli u mojoj glavi:

Kako je nocu, prodaju¢i bozu, stalno hodao, pred njegovim
o¢ima su se odvijali lijepi prizori i obuzimale ga ¢udne misli: tih dana
otkrio je da se noc¢u u nekim kvartovima njiSu sjene drveca, iako se
nijedan list na drvetu ne bi pomakao, da su Copori pasa u naseljima s
ugasenom ili razbijnom ulicnom rasvjetom hrabriji i nasrtljiviji i da su
reklamni natpisi za kurseve i sunecenje zalijepljeni na elektricne stubove
vrata sroceni u stihu. Osjecao je ponos jer je mogao osluskivati ono §to
mu je grad noCu govorio i Citati tajanstveni jezik ulica. (Pamuk,

2015:234)

Mevlud je imao posebnu vezu sa gradom i ulicama. Prodavaju¢i bozu, zalazio je u
najzavucenije kutkove 1 osjecao kako diSe svaki kvart. Upravo u tim momentima bi ga
obuzimale ¢udne misli, njegovi strahovi 1 nedoumice. Bio je ponosan §to je mogao Citati
tajanstveni jezik grada. Izjutra, kada bi opet stajao iza kolica sa pilavom, ponestajalo bi
mu maste i jedva bi ¢ekao da se vrati ku¢i Rajihi, koja je mozda ve¢ u tim momentima

imala prve trudove.

Godine 1991. libanski brod se sudario sa filipinskim brodom koji je prevozio

kukuruz, a na kojem se nalazilo dvadeset hiljada ovaca. Mevlud u ovome vidi znak

neceg dubljeg. Povezuje ovaj dogadaj sa predznakom Sudnjeg dana, osjecao je potrebu
da pomogne tim ovcama, a sama pomisao da su zarobljene u brodskoj utrobi li¢ila mu je

na dogadaj sa poslanikom Junusom koji se nasao u utrobi ribe.

Mevlud je ¢uo glasine da su neke od ovaca koje su se dokopale
gradskih ulica bezglavno napadale ljude, ugibale na nogama, ulazile u
dzamijska dvoriSta, na mezare evlija, u groblja te da se ispunilo
predskazanje rahmetli DZelala Salika, kolumniste koji je ubijen metkom
zbog pisanja o Sudnjem danu koji ¢e se desiti 2000. godine. Mevlud se
Cesto sjecao sudbine ovaca dok je tokom godina provedenih u Binbomu
kasnije gledao televiziju. On je to, bas kao i ribari koji su, svaki dan u
svojim mrezama pronalazili nove mrtve ovce, smatrao loSim predznakom
i u tim stvorenjima koja su, kako je vrijeme prolazilo, postajala napuhana
poput balona i1 poprimala ogromne dimenije, vido znak necega mnogo

dubljeg. (Pamuk, 2015:355-356)

Mevlud nije volio svadu i uvijek bi mijenjao temu ili se povlacio u sebe kada
bi se zapodjenula neka diskusija. Kada je posao u radnji sa Ferhatom poceo iéi losSe,
Mevludu vise nije bilo lijepo. Medutim, nikada mu nije bilo dosadno prodavati bozu i
uzivao bi hodajuéi ulicama 1 puStaju¢i masti na volju. Volio je taj neki svoj svijet Ciju je
sliku jednom naSao na stranicama novina [rSad. Bila je to slika niSana o kojima je
Mevlud imao mnogo pitanja u svojoj glavi. Stabla ¢empresa sa slike i stare stvari su kod

Mevluda budila lijepa osjecanja.

Medutim, Mevludu nikada nije bilo dosadno kada je vani
prodavao bozu ¢ak ni u najpustijim uli¢icama u kojima niko ne bi otvorio
prozor niti kupio bozu. Dok bi hodao ulicama, pustao je svojoj masti na
volju, pa su ga dzamijski zidovi, drvene kuce pred ruSenjem, kao 1
mezarja, opominjali da na ovom svijetu postoji jo$ jedan drugi skriveni
svijet. (Pamuk, 2015:378)

Kada je Mevlud ostao sam nakon Rajihine smrti i udaje kcerki, obuzimao bi
ga strah od samoce u kuci. Kao da su se istanbulske ulice pretvorile u veliku mra¢nu
jamu. Kada bi povikao ,,Booza®, Zelio je vratiti svaki osjecaj i prozivljene uspomene u

svakom sokaku.

U nekim no¢ima grad bi se pretvarao u jos tajnovitije i opasnije
mjesto, 1 on nije mogao razluciti da li je taj osje¢aj povezan s tim Sto ga
niko ne ¢eka kod kuce ili §to su te nove ulice bile spojene sa znacima
koje on uopce nije poznavao: TiSina novih, betonskih zidova. Upornost
¢udnih i1 bezbrojnih plakata koji su se neprestano mijenjali, nastavak ulice
za koju je mislio da se zavrSava a koja se €inila beskrajnom kao da se s
njim $ali dok lagano zavija i vijuga, sve je to uvecavalo njegov strah.

(Pamuk, 2015: 487)

Kako se grad $irio, i samim tim ,,udaljavao* od Mevluda i viSe nije bilo nikoga da ga
¢eka kod kuce, Mevlud je osjetio da mu je potreban Allah te je po€eo klanjati svih pet

vakata namaza.

Mozda je istina 1 to da je u tom svijetu postojao jedan drugi
skriveni svijet i da ¢e do svijeta u svojoj masti dospjeti neprestano
hodaju¢i 1 razmisljajuéi, samo ako uspije izvuéi napolje drugu osobu
pritajenu u njemu samom. Mevlud je odbijao da sada napravi izbor
izmedu ta dva svijeta. I zvani¢ni je stav bio tacan, a i onaj licni: 1 namjera
srca je bila ispravna, i namjera jezika... A to je znacilo da stvari koje su
Mevludu godinama govorile rijec¢i s reklama, panoa, novina izvjeSanih u
izlozima prodavnica i natpisa na zidovima mogu biti istinite. Grad mu je

ve¢ Cetrdeset godina slao te znakove i rijec¢i. (Pamuk, 2015:557)

Kako su godine odmicale, Mevlud je sve vise razmisljao o svojoj smrti.
Nekada je iSao ¢ak 1 na mezar kako bi se suocio s njom. Uvijek je znao da postoji neki

drugi svijet i nastojao je biti $to bolji kako bi uSao u dzennet. Na kraju, jedino u §to je

bio siguran da moze re¢i gradu je bilo to da je na ovom svijetu najvise volio Rajihu. To
je bila njegova jedina i "namjera srca i namjera jezika".

Postoji paralela izmedu misterije koja okruzuje Osmana ili Galipa, likove iz
romana Crna knjiga, i "¢udnih misli" u Mevludovoj glavi. Mevlud zac¢udnost pronalazi
u stvarima koje ga okruzuju, dok Osman i Galip skrivene znakove grada pronalaze u
sebi. Razlika je u tome $to Mevlud ne pokusava razrijesiti tajnu. Takoder, zanimljiva
slicnost je i to da su zivoti sva tri lika vezani za kretanje. Naime, oni uzivaju u
obilazenju grada u kasnim no¢nim satima. Kao §to i sam pisac kaze, to se moze dovesti
u vezu i sa njima samima. U dvadesetim godinama svog zivota pisao bi roman do kasno
u no¢, a zatim bi Setajuéi kroz zabacene ulice, dok grad mirno spava, osjecao nostalgiju
starih vremena. Ponekad bi, bas kao i Mevlud, naletio na copor pasa, kada bi plasljivo

gledali jedni druge.*®

Moze se zakljuciti da nije u pitanju sli¢nost samo u opisu likova ve¢ i u temi
ova dva romana. Kao §to Galip i Dzelal vide nerealne stvari u stvarnom svijetu u Crnoj

knjizi, tako ih i Mevlud vidi u romanu Cudne misli u mojoj glavi.

U romanu Crna knjiga Galip kaze:

»~Znao sam da bunar Cuva otrovna pustinjska vjeStica koja se pretvara u
domarevu prelijepu Zenu. Znao sam 1 da bunar skriva tajnu nestalu u ponorima

pamcenja stanara zgrade.“ (2010: 236)

U romanu Cudne misli u mojoj glavi:

Mnogo puta je ¢uo da se iza pono¢i vukovi, kojoti 1 medvjedi
nalaze s duhovima podzemlja, a i sam Mevlud se cesto nocu na
istanbulskim ulicama susretao sa sjenkama Sejtana 1 mitskih bi¢a. Bio je

to mrak podzemnog svijeta u koji dzin ostrih repova, divovi velikih nogu

19 Cumhuriyet kitap eki, Orhan Pamuk: 'Bozaci kahramanimin ruh hali degil, hayati tuhaf...'
http://www.cumhuriyet.com.tr/haber/kitap/161561/Orhan_Pamuk__ Bozaci_kahramanimin_ruh_hali_de
gil__hayati_tuhaf..._.html, Preuzeto 20. 1. 2017.

i rogati kiklopi odvode izgubljene i bespomoéne greSnike. (Pamuk,
2015:22)

Intertekstualni odnos koji povezuje spomenute Pamukove romane uocava se i
jednakom postupku citiranja knjizevnih djela drugih autora. Naime, Orhan Pamuk na
pocetku svakog poglavlja koristi epigrafe preuzete od drugih pisaca. Takoder i u
pogledu tematike uo¢ljive su sli¢nosti. Likovi romana Cudne misli u mojoj glavi Ferhat
i Mevlud, jednako kao i Galip, junak romana Crna knjiga tragaju za izvjesnom
djevojkom po citavom gradu, a u oba romana dogada se ubistvo koje ostaje

nerazjas$njeno, a ubica nikad ne biva pronaden.

5.3. Detektivski roman

Detektivski zaplet u romanu potice i motivira ¢itaoca na razmisljenje o rjeSenju
radnje te ga na takav nacin uvlaci u igru i budi radoznalost. Pisac se laznim ili stvarnim
aluzijama poigrava sa ¢itaocem 1 na kraju mu dopusta da sam donese zakljucak 1 time
zadovolji svoju radoznalost. Detektivska fikcija kao odlika postmodernog romana,

susrece se 1 u romanu Cudne misli u mojoj glavi.

Jedne novembarske noci, kada se Mevlud vratio kuci, zatekao ga je policijski
automobil. Prije nego §to je uspio shvatiti §ta se dogada, bio je uhapSen. Naime, njegov
prijatelj iz djetinjstva, Ferhat, bio je ubijen u svojoj kuci prije dva dana. Nakon istrage
Mevlud je pusten na slobodu. Dogadaju se nije pridala velika paznja, a to dokazuje i
¢injenica da ni novine nisu pisale o tome, niti je ubica ikada pronaden. Kako je Ferhat, u
noci ubistva bio pijan, ostale su nerazjasnjene okolnosti pod kojima je ubijen. Razloge
da se Sulejman osumnjici, zbog eventualne povezanosti s ubistvom, treba traziti u
njegovom poznanstvu sa Samijem, vlasnikom no¢nog kluba, kojeg je Ferhat planirao
unistiti, ali i rivalstvu zbog Semihe, koju je Sulejman planirao ozeniti, te politickim
nesuglasicama. Zapravo, njihovo neprijateljstvo pocinje nakon politickih sukoba, kada

Ferhat ukrade Semihu, a Sulejman frustriran tom situacijom zaklinje se na osvetu:

U pono¢ sam izasao u bastu i gledaju¢i sa Duttepea dolje, u
svjetla Istanbula, pred Bogom sam se zakleo da ¢u se osvetiti. Negdje
tamo, medu milionima svjetala, iza nekog prozora nalazi se Semiha.
Saznanje da me ne voli toliko mi tesko pada da pomisljam da je oteta na

silu 1 tada mi dode da smjesta pobijem te bijednike. (2015: 245)

Sulejman se osje¢a0 ponizenim zbog toga Sto je Samiha pobjegla i Zelio se osvetiti:

Ja nisam uspio pridobiti tre¢u sestru. Sad kad kazem samome sebi
da je moram zaboraviti, jo§ viSe mislim na nju. Nikako mi ne izlaze iz
glave njene o¢i, drzanje, ljepota. Sta da radim? Ustvari, nema tu nista

osim tog ¢ovjeka koji me je ponizio..
,Kojeg covjeka?*

,»1og kuc€kinog sina koji mi je oteo Samihu. Ko je on?...Reci pravo,

Mevlude, ja ¢u se osvetiti tom tipu.* (2015: 258)

Sulejman postavlja i vremensku granicu svoje osvete:

»sNecu se ozeniti dok ne nadem tog skota koji je oteo Samihu®, povikao je

Sulejman za njim. ,,Prenesi to onom Kurdu.“* (2015:263)

Medutim, poslije izvjesnog vremena, kada se Zivotne okolnosti promijene, Sulejman

pri¢a kao da izmedu njega 1 Ferhata nema viSe nikakvih problema:

,J08 uvijek Cesto idem na Beyolu, al ne da pijem i odagnam tugu ve¢ zbo posla.
Moja je ljubavna bol odavno prosla. Dobro sam, odavno sam zaboravio kuénu

pomoc¢nicu, uzivam u sre¢i koju imam jer sam se zaljubio u zrelu Zenu, umjetnicu,

pjevacicu.“(2015:383)

Kao $to se iz navedenog odlomka moze primijetiti, Sulejman stalno osjeca potrebu da

Mevluda upozori na potencijalne opasnosti. Nakon nekog vremena Ferhat se zaljubljuje

u zenu po imenu Selvihan, u ¢iji stan je otisao kako bi iskljucio struju. Od kucepazitelja
saznaje da je Selvihan ljubavnica mafijasa po imenu Sami Surmeneli. Poslije nekog
vremena Ferhat ponovo odlazi do njenog stana, ali je ona tad ve¢ bila odselila. Nakon
dugog istrazivanja pronalazi Sami Surmenelijev no¢ni klub (no¢ni klub Gunes) i po€inje
odlaziti tamo kako bi vidio Selvihan. Jednom Ferhat odlazi u drugi klub Mehtap gdje
razgovara sa gospodinom Brkom, koji je bio desna ruka vlasnika kluba, a njihov

razgovor opisuje rijeima:

,Mislio sam da ¢e od mene traziti uobiCajene stvari poput prikrivanja
nezakonitih prikljucaka i nekih drugih nedozvoljenih radnji. Medutim, on je zapoceo

razgovor o neCemu mnogo dubljem 1 veem: Zelio je da ,,unisti noéni bar Gunes.*

(Pamuk, 2015:441)

Unistiti no¢ni bar, klub, ¢ak 1 luksuzni restoran bila je nova metoda koju su
primjenjivale razbojni¢ke bande. Ferhat u sukobu dva kluba staje na stranu kluba
Mehtap, tj. na stranu protiv Samija Surmenelija. Dok je prikupljao informacije o
,unistenju®, saznao je neke novosti 0od bivseg sluzbenika po imenu Vojnik. Te novosti

je zelio podijeliti sa vlasnicima kluba Mehtap, na §to su mu oni odgovorili:

,»INemoj ni s kim pri¢ati o tome kao Sto pri¢a§ sa mnom®, upozorio je gospodin
Brk. ,,I mi imamo plan. Gdje ti Zivi§? Neka nasi dodu do tebe ku¢i i objasne ti. Na

koncu ne moze se nista desiti, ali sigurnije je vidati se kod kuce.” (2015:383)

Ovako su vlasnici kluba Mehtap saznali i Ferhatovu adresu. Dok je Ferhat bio duboko u

poslu, gospodin Brk ga je upozorio:

Nije tesko pretpostaviti da ¢e Sami Surmeneli krenuti u vrlo
ostar protunapad da bi spasio svoju cCast, ¢ak i ako se obradi tuzitelj i
policija, a operacija rusenja bude uspjeSna. Tada se moze desiti da

nekoliko osoba bude ubijeno i da se prolije krv. Ne bi bilo dobro da se ja

tamo toliko pojavljujem i da me upamte. Morao sam biti oprezan i s
iskusnim inkasantom Vojnikom. Kod njega je bio zapisnik o noénom

klubu Gunes i on je sigurno bio dvostruki igra¢. (Pamuk, 2015:451)

Nakon ovoga, Ferhat pocinje odlaziti u no¢ni klub Gunes, ali se sa Vojnikom srece u
drugom klubu. Vojnik je pred Ferhatom hvalio Surmeneli Samija i rekao mu da se ne

mijesa u te poslove. Ferhat nije primijetio kada je Vojnik izaSao.

Na tren se osvrnuh, inkasant Vojnik ve¢ je bio otiSao. Jesmo li
se svadali zbog toga $to Fener ove godine nije mogao biti prvak? Klub se
u odredeno vrijeme pocinje prazniti, negdje iza pusStaju muziku s kaseta.
Osjecas se odjednom kao neka od osoba koje ne spavaju u gradu od deset
miliona stanovnika i ponose se svojom samoc¢om. Dok izlazi§ napolje,
pridruzi§ se nekome slicnom sebi i kaze§ mu: ,,Hajmo jo§ malo

razgovarati, imam puno toga da ti ispriCam. (Pamuk, 2015:452)

Osoba za koju Ferhat kaze ,, neko slican sebi*, bi ustvari mogla biti Vojnik. Kako je bio
pijan, rekao je da se sutra nece moci sjetiti osobe koja je bila pored njega. Zajedno idu

kuc¢i 1 nastavljaju razgovor:

Popit ¢emo po jednu caSicu rakije posljednje boce iz frizidera o zavrsiti
ovu no¢: Sutra rano ujutro, zna§, opet ¢u sjesti sa starim sluzbenicima 1
gledat ¢u crnu proslost svih vas. Nemoj me pogresno razumjeti, ja sam,
na koncu, sretan ¢ovjek. Zivot mi je prosao u ovom gradu, jo§ ga nisam

mogao napustiti. (2015:453)

Detektivski elementi u romanu Cudne misli u mojoj glavi, kao tipi¢na odlika
postmodernog romana, o€ituju se u nejasnim nagovjestajima i prazninama u naraciji Sto
je ostavljeno ¢itaocu da dopuni i razrijesi. Narativni postupak podcrtava Sulejmanovu
mrznju i zelju za osvetom, a u isto vrijeme i naglaSava da nije imao nikakve veze sa
Ferhatovom smréu. Moze se reci da je kao ,,praznina‘“ ostavljeno to §to nije opisan sam

¢in smrti. Ovo se opet moze napraviti usporedba sa romanom Crna knjiga u kojoj ¢in

ubistva, takoder, nije opisan. Naime, i tamo je postojao neko ko je mrzio ubijenu osobu,
ali taj nije imao veze sa ubistvom pa ono ostaje nerazjasnjeno. U oba romana smrt ¢e na

neki nacin koristiti glavnom junaku.

5.4. Pluralizam

U romanu Cudne misli u mojoj glavi iz jednake perspektive se govori i o
nacionalistima i 0 komunistima, te u isto vrijeme nailazimo na religiozne tekstove, ali i
one sa lascivnim sadrzajem. Cak je i glavni junak iSao da ,boji zidove* i sa
nacionalistima i sa komunistima. Romanopisac pise o njegovom seksualnom zivotu u
mladosti, a poslije govori o tome kako je slusao savjete od Sejh-efendije. Mevlud je i
klanjao i pio alkohol. Narator zadrzava neutralan stav, te ni na koji nacin ne sugerira
¢itatelju na to da je glavni lik nije bio ,,moderan* ako pije alkohol, niti na to da je
,konzervativan* ako klanja.

Pamuk je u romanu pokusao objasniti historijsku i socijalnu pozadinu vremena
u kojem je radnja smjeStena. Dogadaji u romanu su odraz politi¢kih desavanja u Turskoj
u periodu od 1950. do 2012. godine. Turska je prosla kroz nekoliko vojnih udara koji
drzavi nisu donijeli niSta dobro. Udar 1971. godine se osjetio i u gimnaziji ,,Ataturk®
koju je Mevlud pohadao. Djecaci su morali skratiti kosu, a ako to ne bi uradili, vojska je
dolazila da ih brije i $iSa. Neki profesori su odvedeni, medu njima je bila i nastavnica

Nazli.

»Vandredno stanje, policijski sat i1 istrage doveli su do hapSenja na desetine

hiljada ljudi u nekoliko sedmica nakon drzavnog udara.” (Pamuk, 2015:94)

Dolazi do sve ¢es¢ih pobuna izmedu sunita i alevita Sto ¢e jo$ viSe pridonijeti
netrpeljivosti u drzavi. Aleviti lijepe humanisticke plakate na dzamijske zidove,
razbijaju prozore 1 Sire slobodarske misli. U romanu se govori o ratu izmedu Kultepea i
Duttepea gdje je bilo nekoliko poginulih i ranjenih alevita. Na Kultepeu su vecina
stanovniStva bila aleviti - ljevicari, poput Mevludovog najboljeg prijatelja Ferhata, dok

su na Duttepeu zivjeli desnicari. Nakon sukoba, vecina alevita je napustila mahalu.

Glavni junak romana je znao kako da ostane po strani i izdaleka posmatra
desavanja. Uglavnom je imao svoj svijet 1 nije Zelio iznijeti svoje misljenje, kojeg
mozda nije ni imao jer je uglavnom ostajao pasivan. Na to mu je jednom i Ferhat

prigovorio: ,,Dobro se ti nosis i sa ljevicarima i sa desnicarima. S tom vjestinom bit ¢es

dobar trgovac... " (Pamuk, 2015:227)

Situacija u drustvu bila je puna netrpeljivosti. Sloboda misli, iako se govorilo

da postoji, ustvari nije postojala.

Korkut: Kada neko ubije nekog komunistu koji pravi probleme,
prvo njegovi drugovi marSiraju 1 izvikuju parole, zatim lijepe plakate 1
nakon njegove dZzenaze napadaju unaokolo i razbijaju prozore. (Oni,
ustvari, veoma vole dZenaze jer tad mogu zadovoljiti svoju potrebu za
ruSenjem i razbijanjem.) Ali onda, kada kasnije shvate da je red doSao na
njih, saberu se pa pobjegnu ili se okane komunizma. Eto, tako biva kad

$iriS slobodarske misli.

Svi su sumnjali u svakoga i svi su se bojali svakoga. Mevlud i Ferhat su bili dobri
prijatelji, ali s obzirom na to da je jedan bio alevit a drugi sunit, uvijek je postojao strah

od izdaje.

Ferhat: Nas sehid Husejin bio je veoma dobar ¢ovjek. (...) Ubica
koji ga je u pono¢ pogodio u potiljak bez sumnje je neki od Vuralovih
ljudi. Ipak, na kraju istrage policija je okrivila nas. Znam da ¢e faSisti
koje podrzavaju Vuralovi uskoro napasti Kultepe i sve nas pocistiti, ali to
ne govorim nitt Mevludu (jer ¢e u svojoj naivnosti oti¢i Vuralu i sve
ispricati) niti naSima. Nema koristi da im kazem da ¢emo izgubiti
Kultepe jer polovina mladih alevita ljevi¢ara podrzava Moskvu, a druga
su polovina maoisti i te dvije grupe Cesto se tuku zbog razilaZenja

umisljenju. (Pamuk, 2015:125)

Historija u romanu nije pretvorena u predmet poigravanja kao S§to je to
uobi¢ajeno u prethodnim Pamukovim romanima. Prema hronologiji, na kraju knjige
moze se vidjeti da je Pamuk pokusao prikazati promjenjivo lice Turske i Istanbula pri

¢emu se koristio ,,pravom historijom®.

Tako se u romanu spominju sljede¢i historijski dogadaji: protjerivanju Grka
1964. godine, koji su zivjeli u Istanbulu; dogadaji 6. i 7. septembra; pogubljenje
premijera Adnana Menderesa; ubistvo novinara Dzelala Salika; nuklearna katastrofa u
Cernobilu; gradanski rat koji je okon¢an raspadom Jugoslavije 1990-1995; raspad
Sovjetskog Saveza 1991. godine; Redzep Tajip Erdogan 1994. godine na lokalnim
izborima postaje gradonacelnik Istanbula; zemljotres u regiji Mramornog mora 1999.

godine i napad Al-Kaide na Svjetski trgovacki centar u New Yorku.

Prica o Lazu Nazmiju koja objasnjava proslost mahale Gazi je primjer
,uobiCajenog® pristupa historiji u Pamukovim romanima. Dok je Laz Nazmi prosirivao
svoje poslove poput Hadzi Hamida Vurala, neki ¢ovjek se nije htio pokoriti pravilima
zemljista na kojem je on vladao. Nazmijevi ljudi su ga opomenuli da je jedini vlasnik
cijelog svijeta samo Allah 1 da smo svi Njegovi robovi 1 da se Njemu vrac¢amo. Jedne
no¢i su pucali u njega i dokazali mu da je to istina. Policija je uzela stvar u svoje ruke i
umjesto mucenja Nazmijevih ljudi, mucili su ljude iz Sivasa, nastanjene u blizini jezera

u kojem je tijelo pronadeno. U ovom mucenju je ubijen jedan Kurd iz Bingola.
Ljevicari, marksisti, maoisti iz razliitih istanbulskih kvartova i univerziteta su culi za

dogadaj 1 dosli su da sprovedu ,,spontani ustanak naroda“. Poslije ustanka mahala

postaje naselje ,,ljevicara“. (Pamuk, 2015:271-274)

6. Zakljucak

U ovom diplomskom radu nastojala sam analizirati postmodernisticke elemente

u romanu Cudne misli u mojoj glavi s osvrtom na Zivot i djelo pisca Orhana Pamuka.

Jedna od karakteristika pisanja Orhana Pamuka, skoro od samog pocetka
njegove karijere, jeste pisanje u postmodernistickom stilu. Tanka je linije izmedu
preplitanja stvarnosti 1 fikcije u njegovim djelima, Sto jeste znacajno obiljezje

postmodernog romana.

Postmoderna kao pravac omogucuje brzi protok informacija i posudivanje,
preradivanje ili aludiranje na bilo koji aspekt drustvenih dogadanja. Pisac u romanu
¢itaocima jasno govori da je fikcija to Sto Citaju, stupa u direktan razgovor sa likovima
te im, kroz monologe, daje mogucnost iznoSenja sopstvenog misljenja i dijaloga sa
gitaocima. To je tehnika koju je Pamuk po prvi put koristio u romanu Cudne misli u
mojoj glavi , a koja se moze uporediti sa pri¢anjem iz visestruke perspektive. Medutim,
razlika je u tome S$to, u ovom slucaju, likovi znaju §ta je koji od njih rekao te se
nadovezuju na razgovor, daju svoj komentar ili raspravljaju o istinitosti datog dogadaja,

te se ¢ini da su likovi u medusobnom kontaktu.

Kroz analiziranje intertekstualnosti, kao karakteristike postmodernog romana,
naisli Smo na sli¢nosti djela sa romanima Crna knjiga, kao i citate iz drame Vjencanje
pjesnika kao i Kur'ana Casnog. Autor veé na pocetku romana koristi epigrafe koji
aludiraju na druga djela. Uvodenje istih likova u oba romana kao $to je lik novinara
Dzelala Salika, sli¢na tematika kao $to je ,,oko* koje prati i Mevluda i Galipa, traganje
za djevojkom te nerazrijeSeno ubistvo, koje otvara prostor za detektivski roman, ukazuje

na intertekstualni dijalog romana Crna knjiga i Cudne misli u mojoj glavi.

Pluralizam u djelu se vidi kroz razli¢ite oprecne situacije i stavove, poput toga
da je Mevlud u isto vrijeme klanjao i pio alkohol, ili pak istovremenog prisustva
tekstova o religiji i pornografiji, 0 nacionalistima i 0 komunistima, a sve to uz neutralan

stav naratora.

Roman Cudne misli u mojoj glavi pripovijedajué¢i o Zivotu glavnog junaka
Mevluda KarataSa prati i drustvena zbivanja u Republici Turskoj od 50-tih godina do

danas. Historiografija u djelu daje kroz duzi period prikaz ekonomskog i socijalnog

statusa jedne drzave. Moze se vidjeti da nas pisac vodi kroz pri¢u, naizmjeni¢no
opisuju¢i period sukoba i1 mira, samoée i zajedniStva, te siromastva i bogatstva.
Takoder, s jedne strane se moze uoditi da tursko drustvo napreduje, dok u Mevludovom
zivotu 1 dalje preovladavaju konflikti, samoca i1 siromastvo. Upravo takvo stanje
predstavlja osnovu za kontradikciju i uzrokuje ,,¢udne misli* u njegovoj glavi. Konacno,
roman zavrSava opisima doba kada tursko drustvo pocinje Zivjeti u miru, njegovi
amidzi¢i se vremenom sve vise bogate i Zive sretan zivot, dok Mevlud ne uspijeva naci

finasijsku stabilnost.

